
საქართველოს შოთა რუსთაველის თეატრისა და კინოს სახელმწიფო 
უნივერსიტეტის გაზეთი #7 (175) სექტემბერი 2024 წელი

გვ. 2-3

ევა გვრიტიშვილი

მე, ექვსი წლის სტივენ სპილბერგი

ანი ცერცვაძე

ლინეინის ხანძარმა სილამაზის 
დედოფალი ფერფლად აქცია

 გვ. 6-7

განვიხილოთ. ქალი, რომელსაც საკუთარი 
ცხოვრება წაართვეს. შვილი, რომელსაც იყენებენ 

და გოგო, რომელიც არ ჰყვარებიათ, მაგრამ, 
ამასთანავე, ის მოძალადეა და სპექტაკლის 

დასასრულს მკვლელიც კი ხდება. 

გვ. 4-5

მარიამ მახარაძე

მერაბ კოსტავას გარდაცვალება 
და მისი დაკრძალვა, როგორც 

ეროვნული მანიფესტაციის სიმბოლო

სავსებით მოსა­
ლოდნელი იყო, რომ 

ზვიად გამსახურდიაც, 
მერაბ კოსტავაც და 

ეროვნული მოძრაო­
ბის სხვა ლიდერებიც 

ახალი საქართველოს 
სიმბოლოდ გადაიქ­
ცეოდნენ, როგორც 

მითური გმირები, 
რომლებიც თეთრ 

საბურველში გამოხ­
ვეულები, თავდადებულები იბრძოდნენ დიდი 

ანტაგონისტის წინააღმდეგ.

„ფაბელმენების“ 
ძირითადი ნაწილი 

დაფუძნებულია რე­
ალურ მოვლენაზე, 

მოგონებებზე და 
თითოეული მათ­
განი ერთიანდება 

„ყველაზე დიდი 
ელექტრომატარებ­
ლის ნაკრებში, რო­

მელიც ოდესმე ჰქო­
ნია ბიჭს“ 

შენ კი, მაგრამ შენი შვილები ვეღარ დგანან 
მტკიცედ. მათ უარყვეს ღმერთი და ზურგი გაქციეს 

შენ. ამიერიდან მარტო ხარ და აღარ გყავს შენ 
აღარც ქმარი და აღარც შვილები. 

 გვ. 8-22

გიორგი შერვაშიძე

შუშანიკი
ინსცენირება

ლინეინის ხანძარმა სილამაზის 

დედოფალი ფერფლად აქცია

	 3 gv. 

მარტინ მაკდონაჰის „ლინეინის სილამაზის დე­
დოფალი“ მოგვითხრობს კონნემარას მთებში, 
გოლვეის საგრაფოში, მორინ ფოლანის, მარტოსუ­
ლი ქალის ბნელსა და კომიკურ ზღაპარს, რამეთუ 
მის ერთადერთ სადარდებლად ცხოვრებამ საკუ­
თარი მოხუცი დედა აქცია, რომელიც გამუდმებით 
მანიპულირებს ქალიშვილით და მორინის პირად 
ცხოვრებას სათავისოდ ირგებს, რა დროსაც, შე­
საძლოა, შვილის შავბნელ ცხოვრებაში სასიყვა­
რულო ურთიერთობის ერთადერთი და საბოლოო 
შანსი გამოჩნდეს. 

მაკდონაჰის პიესის მიხედვით დადგმულ სპექ­
ტაკლს წარმოგვიდგენს დავით თარბა „ქალაქის 
თეატრში“. მაყურებელი პარტერში შედის, მცირე 
მოგზაურობისთვის თავის კუთვნილ ადგილს მო­
ძებნის, დაჯდება, კარგად მოკალათდება და წინ 
ერთი შეხედვით ჩვეული, მაგრამ ამავდროულად 
სიმბოლურ-ალეგორიულად დატვირთული სცენა 
ხვდება. 

თავდაპირველად მეც სწორედ იმ ასპექტზე მინ­
და ვისაუბრო, რომელიც მაყურებლისთვის სპექ­
ტაკლის ერთგვარ პროლოგად წარმოდგება და, 
თითქოს, ეს უკანასკნელი ამზადებს იმ სანახაობის­
თვის, წინ რომ ელოდებათ. სცენოგრაფია აჩიკო 

შამახიას ეკუთვნის, მან, თითქოს, სახლი თავისი 
პატრონის პროტოტიპად აქცია. ძველებური, მოუვ­
ლელი, ტანჯვით განადგურებული ოთხი კედელი. 
სახლი სივრცობრივად, წესით, ერთ მთლიანობად 
უნდა იყოს წარმოდგენილი, თუმცა, ამ შემთხვე­
ვაში ჭერსა და მის დაბლა არეალს ერთმანეთთან 
საერთო არ გააჩნიათ. სცენის მაღლა დეკორაცია 
ჭვარტლის შთაბეჭდილებას ტოვებს, რომელიც 
თანდათან მთლიან სახლს მოიცავს, თუმცა, ჯერ­
ჯერობით თავი ერთად მოუყრია და, თითქოს, რა­
ღაცის მოლოდინშია, რომ ხელახლა ამოხეთქოსო. 
კედლებზე ხანძრის კვალი მოჩანს, ხანძრის, რომ­
ლისგან შემორჩენილი ალმური შემოჰფენია აქა­
-იქ ჩამომძვრალ შპალერს. ამგვარი სცენოგრაფია, 
სიუჟეტთან ერთად, მაყურებელში მრავალ ემოცი­
ურ განცდას აღვივებს, ვინაიდან ერთი შეხედვით 
ჩვეულ, ყოფით, მრავალ წელსა და დარდს გამოვ­
ლილ, უბრალო ხალხის ნაცხოვრებ სახლს ჰგავს, 
თუმცა, სცენის მაღლა, ჭერზე ახედვისთანავე შავი 
მასიური დეკორაცია მაყურებლისკენ იმ ემოციებს 
გზავნის, რისი განმცდელებიც მომდევნო ორი საა­
თი გავხდებით.

სპექტაკლის სიუჟეტური ხაზი დედასა და შვილს 
შორის ურთიერთობას მოიცავს, ამასთან, მათ შო­

2 gv.

	

რის კონფლიქტებსა და დაძაბულობებს განიხი­
ლავს. დედა, რომელმაც შვილს სიცოცხლე აჩუქა 
და შემდეგ მიისაკუთრა, სათავისოდ იყენებს მას 
და ქალიშვილს იმ ცხოვრების უფლებას არ აძ­
ლევს, რომელიც საკუთარი ნებით უწილადა. მაყუ­
რებლის წინაშეა ოთხ კედელში გამომწყვდეული 
ორი ქალი, რომელთაც არც თანადგომა 
გააჩნიათ ერთმანეთის მიმართ და არც 
ოდნავი სიყვარული შემორჩენიათ წარ­
სულისგან.  ფსიქოლოგიურად მოძალადე 
მშობელი ფიზიკურად მოძალადე შვილის 
წინააღმდეგაა. მძიმე, ემოციური ღამის 
შემდეგ, მომდევნო, ახალი დღე სულაც არ 
არის ახალი, ბედნიერების და ხელახალი 
დასაწყისისაც რა მოგახსენოთ, რამეთუ 
ყოველი მზის ამოსვლა კიდევ და კიდევ 
მრავალგზის მენტალურ-ფიზიკურ ორ­
თაბრძოლას მოიაზრებს და ისევ ყოველი 
დღე მათთვის ახალი ბრძოლაა.

თითქოს, ამ სპექტაკლით მაყურებელ­
მა ის დანაკლისი ამოივსო, რომელიც 
ქართული თეატრის სცენაზე ასე სანატრე­
ლი გახდა. გარდასახვა და სამსახიობო ოსტატობა 
ამ უკანასკნელს ბევრი სხვა დანარჩენისგან მკვეთ­
რად გამოარჩევს. ქეთი ცხაკაიამ დედის როლში 
სრულად გაითავისა და გაიაზრა თავისი პერსო­
ნაჟის - მეგის ცხოვრება. ეგოისტი, მანიპულატორი 
და მოძალადე დედის საკმაოდ ორგანული სახე 
განიცადა და თითოეულ ჩვენგანს მაქსიმალური 
რეალობით დაგვანახა. ამასთან, გარეგნული მე­
ტამორფოზაც თვალნათელია უტრირებულად გა­
სუქებული ქეთის სხეულით. აქვე აღვნიშნავ, რომ 
კოსტიუმების მხატვრები გვანცა ჯანაშვილი და სან­
დრო მარგველაშვილი არიან. 

რაც შეეხება ანი იმნაძეს, ვფიქრობ, დიდი სამ­
სახიობო ოსტატობის მომსწრენი გავხდით თითოე­
ული ჩვენგანი მისი განსახიერებული პერსონაჟით. 
ანი არა თუ ჩამოუვარდება თავის პარტნიორებს, 
არამედ ზოგ შემთხვევაში აღემატება კიდეც მათ. ის 
მორინის გმირით წარდგება ჩვენ წინაშე და გვაჩ­
ვენებს მრავალი სისუსტით გაძლიერებული ქა­
ლის ცხოვრებას, ბოლომდე რომ ცდილობს ფეხზე 
მყარად იდგეს და ძალა არ გამოეცალოს. ქალია, 
რომელსაც თავი არც განსაკუთრებულად მიაჩ­
ნია, არც ლამაზად და არც სრულყოფილად. მისი 
პერსონაჟი მძიმე, ტრაგიკულ ცხოვრებას გადის, 
რომელიც ბევრ სხვადასხვა ჭრილში შეგვიძლია 
განვიხილოთ. ქალი, რომელსაც საკუთარი ცხოვ­
რება წაართვეს. შვილი, რომელსაც იყენებენ და 
გოგო, რომელიც არ ჰყვარებიათ, მაგრამ, ამასთა­
ნავე, ის მოძალადეა და სპექტაკლის დასასრულს 
მკვლელიც კი ხდება. მეგი მთელი მისი არსებული 
და არარსებული ძალისხმევით ბოლომდე უპი­

რისპირდება თავის შვილს და ღამით ნაგროვებ 
ბოღმასა და სიძულვილს ნიჟარაში აფრქვევს. რე­
ჟისორმა მორინის მთელი ცხოვრება ხანგრძლივ 
მტანჯველ აგონიად აქცია, რომლის ერთადერთი 
მიღწევა დედასთან კამათში გამარჯვებაა. მის მი­
მართ ისევე მძაფრია შებრალებისა და შეცოდების 

განცდა, როგორც მასში ადამიანური ბუნების მა­
რაზმი. შვილის ფრაზებიც დედის მიმართ საკმაოდ 
სასტიკია: „ჭამე ეს ფაფა და მოკეტე“; „მოგკლავ 
და მე არც ფაფა მექნებოდა მოსამზადებელი და 
არც სხვა რამ“; „მესიზმრება, რომ კუბოში წევხარ“. 
ამასთან, მორინი ორცხობილებს მხოლოდ იმიტომ 
ყიდულობს, რომ მეგის არ უყვარს და დედის გამ­
წარების მიზანს ემსახურება. ანი იმნაძე კი მაქსიმა­
ლური სიზუსტით გვიჩვენებს იმ ემოციურ ჭიდილს, 
რომელსაც თავისი პერსონაჟი განიცდის. 

ირაკლი ჩხიკვაძემ ცალსახად კარგი პარტნიო­
რობა გაუწია ანი იმნაძეს. პატო დური ის ნანატრი 
თავისუფლებაა, რომელსაც მორინი მთელი თა­
ვისი ცხოვრება სულმოუთქმელად ელოდა. ერთა­
დერთი გზა, რომ ამ კატორღულ რეალობას თავი 
დააღწიოს, მისთვის ეს მამაკაცია. ხოლო რაც შე­
ეხება რეი დულის პერსონაჟს, რომელსაც ნიკა ჯა­
ფარიძე განასახიერებს, ნაკლებად მოგხიბლავთ 
თავისი ემოციური და პათეტიკური მანერულობით.

ეს სპექტაკლი მუდმივ პრობლემას ეხმიანება, 
რომელიც ადამიანურ ეგზისტენციალიზმს, კათარ­
სისულ ცხოვრებასა და მენტალურ დეგრადაციას 
ფართო, ღრმა ჭრილში განიხილავს. სტაბილურად, 
თანმიმდევრობითა და ტრაგიკული სისწორით აღ­
წერს, როგორ აქცია ლინეინის ხანძარმა სილა­
მაზის დედოფალი ფერფლად. ვფიქრობ, დავით 
თარბამ ზუსტად დაიჭირა, ხელი მჭიდროდ ჩაავლო 
და კარგად დაამუშავა თემა, რომელიც აქტუალო­
ბას არასდროს დაკარგავს.

ანი ცერცვაძე

მე, ექვსი წლის სტივენ სპილბერგი

გასაკვირი არ არის, რომ ჰოლივუდს უყვარს 
ფილმები ჰოლივუდზე და უფრო მეტად უყვარს რე­
ჟისორები, რომლებიც ჰოლივუდს არომანტიზებენ 
ფილმებში. ყველასათვის საყვარელი სტივენ სპილ­
ბერგი 2022 წელს იღებს ფილმს „ფაბელმენები“ 
(The Fabelmans), რომელიც აერთიანებს რეჟისო­
რის ბავშვობასა და სიყვარულს ჰოლივუდის მი­
მართ, რაც უპირველესად ახარებს ამერიკის კინო­
აკადემიას და შემდეგ - მაყურებელს. ეს გახლავთ 
ნახევრად ავტობიოგრაფიული ფილმი, რომელიც 
აღწერს სპილბერგის შედევრის გარეშე გატარე­
ბულ 19 წელს. როგორც რეჟისორმა აღნიშნა, კო­
ვიდ პანდემიამ უბიძგა, დაფიქრებულიყო ასაკზე, 
განვლილ ცხოვრებასა და სიკვდილზე. მისმა ში­
შებმა აიძულა, გადაეღო სურათი პატარა სტივენ­
სის დიდ სიყვარულზე - კინოზე, რომელიც არც თუ 
ისე მარტივი გამოწვევა იყო. ადვილი არ არის, გა­
დაიღო ფილმი, რომელშიც მთავარი გმირები შენი 
მშობლები, დები, მეგობრები არიან და თავად შენც 
ხარ. რეჟისორი კინოსურათს თავისი ცხოვრების 
უცნობი, ინტიმური დეტალებით ავსებს და ჩვენ წი­
ნაშე ხელახლა იბადება სტივენ სპილბერგი, რო­
გორც სემი ფაბელმენი. 

„The Fabelmans“-ის საწყისი და ფინალური სცე­
ნები შელამაზებული, რომანტიზებული და ემო­
ციებით დატვირთული ფიქციაა (სცენარზე სტივენ 
სპილბერგთან ერთად მუშაობდა ტონი კუშნე­
რი). გახსნით სცენაში ექვსი წლის სემ ფაბელმენი 
მშობლებს პირველად მიჰყავთ კინოში. ეს არის 
სემის პირველი პაემანი კინოსთან, სადაც იგი იხი­
ლავს სესილ ბი დემილის ფილმს „უდიდესი შოუ 
დედამიწაზე“ (The Greatest Show on Earth, 1952), 
რომელშიც სანახაობრივი კატასტროფა ხდება 
- შეჯახება მატარებელსა და მანქანას შორის. სე­

მის შთაბეჭდილება მძაფრია და კინო მის გულსაც 
ისე ძლიერ ხვდება, როგორც ელვა - მატარებელს. 
„ფაბელმენების“ ფინალურ სცენაში კი უკვე 19 
წლის ახალგაზრდა სემს, რომელსაც სხვა არაფერი 
სურს, გარდა ფილმების გადაღებისა, ეძლევა შან­
სი, რამდენიმე წუთით ესაუბროს „ყველაზე დიდ 
რეჟისორს, რომელიც ოდესმე უნახავს“ (ციტატა 
ფილმიდან). ეს გახლავთ ჯონ ფორდი, რომლის 
როლიც ბრწყინვალედ შეასრულა არანაკლებ გე­
ნიოსმა რეჟისორმა დევიდ ლინჩმა. რამდენიმე 
წინადადებით ფორდი სემს უტარებს გაკვეთილს, 
განიხილავს ვიზუალიზაციის ხელოვნებას და შე­
საძლოა, ეს ეპიზოდი მივიჩნიოთ მართვის სადავე­
ების გადაცემად წინა თაობიდან ახალ თაობაზე. ამ 
ორ სცენაში საქმე გვაქვს მოზარდ ბიჭთან, რომე­
ლიც მოხიბლულია კამერით, თანდათან იგებს მი­
სი მართვის საიდუმლოებებს, იძენს უნარებსა და 
აცნობიერებს მონტაჟის ძალას. მან 19 წლის ასაკში 
უკვე იცის, როგორ მოჰყვეს ისტორია, შექმნას პერ­
სონაჟები და საინტერესოდ აქციოს ისინი. მაყურე­
ბელს აჩვენოს სიმართლე ან დამალოს იგი ფირის 
სწორად დაჭრის მეშვეობით. 

აღნიშნულ ორ სცენას შორის არსებულ ორსა­
ათნახევარში მოყოლილია ისტორია ომისშემდგომ 
ამერიკაში მცხოვრებ ებრაულ ოჯახზე, მშობლები 
და ოთხი შვილი, რომელთაგანაც ყველაზე უფ­
როსი სწორედ სემ ფაბელმენია. ერთი შეხედვით 
ჰარმონიული ოჯახი რეალურად ბევრი პრობლე­
მის წინაშე დგას. ოჯახის თითოეული წევრი ერთ­
მანეთისგან სრულიად განსხვავდებიან და ერთდ­
როულად ყველას ბედნიერება შეუძლებელია. მამა 
(პოლ დანო) ბრწყინვალე მეცნიერად გვევლინება. 
ის ერთ-ერთი იმათგანია, რომლებმაც ტექნოლო­
გიური პროცესების ეპოქა დაიწყეს. მიუხედავად 

	

იმისა, რომ იგი ყოველთვის მხარში უდგას 
სემს, კარიერული და ფინანსური კეთილ­
დღეობისთვის დიდი მსხვერპლის გაღება 
უწევს არამარტო მას, არამედ მთელ ფა­
ბელმენების ოჯახს. სემის დედა (მიშელ 
უილიამსი) ნიჭიერი პიანისტია, მაგრამ 
ოჯახური პასუხისმგებლობის გამო დია­
სახლისადაა ქცეული. პირველად სწორედ 
დედამ შესთავაზა სემს სათამაშო მატა­
რებლის კამერით გადაღება. მაგრამ, რაც 
დრო გადის, სემს უფრო და უფრო უმძაფ­
რდება ინტერესი კინოსადმი და ეს ინტე­
რესი ნელ-ნელა სერიოზულ სახეს იღებს, 
მშობლები კი ხელს უწყობენ შვილს ფილმების გა­
დაღებაში. მაგრამ მათ ვერ შენიშნეს, რომ სემისთ­
ვის კამერა გახდა მორალური საყრდენი, თავშესა­
ფარი და ცხოვრებისგან გამოწვეული კონფლიქტე­
ბისგან თავდაცვის საშუალება. 

მიუხედავად იმისა, რომ რეჟისორი კინოსურათს 
ბევრი ოჯახური და ყოფითი დეტალით ავსებს, კი­
ნემატოგრაფის კვლევის სურვილი დომინანტად 
რჩება. სემი იზრდება და იხვეწება მისი ფილმების 
ტექნიკური მონაცემები, მონტაჟური სირთულეე­
ბი და, რაც მთავარია, მისი ინტერესის ობიექტები. 
ამ ყველაფერს კი ემატება ოჯახური პასუხისმგებ­
ლობები, არჩევანი ოჯახსა და ხელოვნებას შორის. 
ფილმი ეძღვნება კონფლიქტს მხატვრულ მისწრა­
ფებასა და პირად პასუხისმგებლობას, ნიჭსა და 
ოჯახს შორის. სპილბერგი ჰყვება თავის ყველა­
ზე მტკივნეულ, მაგრამ სწორ გადაწყვეტილებაზე, 
აერჩია კინო ცხოვრების თანამგზავრად ყველა 
სირთულის მიუხედავად, რადგან, როგორც ბიძია 
ბორისი (ჯად ჰირში) ეუბნება, ოჯახი და ხელოვნება 
შუაზე გახლეჩს მას, კინო დიდებას მოუტანს, მაგრამ 
წაართმევს გულს. ბიძია ბორისი სემის ცხოვრებაში 
ისევე მოულოდნელად ჩნდება, როგორც ზვიგენი 
„ყბებში“, უცხოპლანეტელები „მესამე სახის ახლო 
კონტაქტში“, სამყაროების ომის „ინდიანა ჯონსსა“ 
და „იურულ პარკში“, მაგრამ ყველა ამ მოულოდ­
ნელობას მოსდევს მოვლენათა განვითარების სა­
ინტერესო ჯაჭვი.

როგორც უკვე აღვნიშნე, ეს არის საკუთარი 
კინემატოგრაფიული ხედვის, რთული ოჯახური 
ღირებულებებისა და რეალობის მოწესრიგების 
მცდელობის მომხიბლავი, თავბრუდამხვევი მეტა­
ფორა. მაყურებელი მომსწრეა, თუ როგორ აცნო­
ბიერებს სემი, რომ ცხოვრებაში მთავარი არის რე­
დაქტირება: რა უნდა დატოვო, რა ამოჭრა, როგორ 
წარმოაჩინო სიმართლე და რა დამალო.

ავტობიოგრაფიული ფილმის ერთ-ერთ მთავარ 
ხიბლს იმაზე ფიქრი წარმოადგენს, თუ რომელი ამ­
ბავია რეალური, რომელი გამოგონილი, რა შეცვა­
ლა ავტორმა და რატომ. „ფაბელმენების“ ძირითა­
დი ნაწილი დაფუძნებულია რეალურ მოვლენაზე, 

მოგონებებზე და თითოეული მათგანი ერთიანდება 
„ყველაზე დიდი ელექტრომატარებლის ნაკრებში, 
რომელიც ოდესმე ჰქონია ბიჭს“ (ორსონ უელსი, 
1940). 

კინოსურათი გახლავთ სპილბერგის კლასიკუ­
რი, სტანდარტული პროექტი, რომელშიც ის მთელ 
ყურადღებას პერსონაჟებზე ამახვილებს, მათ პი­
რად ტრაგედიებზე და, სამწუხაროდ, არ მიმართავს 
ტექნიკურად რაიმე რთულ კომბინაციებს თუ სანა­
ხაობრივ ეფექტებს. რა თქმა უნდა, უდავოა მსახი­
ობების ნიჭიერება, რომლებმაც ზუსტი, სახასიათო 
პერსონაჟები შექმნეს. პოლ დანო, როგორც მამა, 
საოცარია, ალბათ, ერთ-ერთი საუკეთესო მამა 
კინოს ისტორიაში, ასევე დედა, მიშელ უილიამ­
სი, რომელიც ნამდვილად იმსახურებდა ოსკარის 
ნომინაციას. რაც მთავარია, სემი, გაბრიელ ლაბე­
ლი, ნიჭიერი, ემოციური ახალგაზრდა მსახიობი, 
რომელსაც გვერდს არანაკლებ ნიჭიერი ახალბე­
და მსახიობები უმშვენებენ თანაკლასელების, მე­
გობრებისა და დების სახით. სპილბერგი, როგორც 
ყოველთვის, უნაკლოა მსახიობების არჩევაში, მან 
ზუსტად იცის, როგორ შეარჩიოს მსახიობი და რო­
გორ იმუშაოს მასთან.

წლევანდელ ოსკარების დაჯილდოებაზე ფილმს 
შვიდი ნომინაცია ერგო: საუკეთესო სურათი, საუ­
კეთესო რეჟისორი, საუკეთესო მსახიობი ქალი, 
საუკეთესო მსახიობი კაცი, საუკეთესო ორიგინა­
ლური სცენარი, საუკეთესო ორიგინალური მუსიკა 
და საუკეთესო მხატვრული გაფორმება. თუმცა, მო­
სალოდნელია სპილბერგისა და „ფაბელმენების“ 
დიდი მარცხი, რადგან ეს არის რეჟისორის მაგნუმ 
ოპუსი.

ასეა თუ ისე, „ფაბელმენები“ სასიამოვნო ზღა­
პარია, რომელშიც რეჟისორი გულმხურვალედ უხ­
სნის სიყვარულს კინოს. მაყურებლის მეხსიერება­
ში კი ის დარჩება, როგორც მოზარდისა და კამერის 
სიყვარულისა და გატაცების ისტორია, აქ ხომ ჩვენ 
თვალწინ იბადება გენიოსი, რომელმაც ჯერ არ 
იცის, რას უმზადებს მომავალი.

 ევა გვრიტიშვილი

	 7 gv. 

მერაბ კოსტავას გარდაცვალება და მისი 

დაკრძალვა, როგორც ეროვნული 

მანიფესტაციის სიმბოლო

ეროვნული მოძრაობის დაწყებიდან პოსტსაბ­
ჭოთა საქართველომდე და, გარკვეულწილად, მას 
მერეც, საზოგადოებისათვის ყველაზე მნიშვნელო­
ვანი პოლიტიკური ფიგურები ზვიად გამსახურ­
დია და მერაბ კოსტავა იყვნენ. ასე იყო 9 აპრილის 
დროსაც და ასე დარჩა კოლექტიურ მეხსიერება­
შიც. დამოუკიდებლობის იდეის და მისი განხორ­
ციელების სადარაჯოზე, სწორედ ეს ორი ადამიანი 
გვევლინება. 

ეს გასაკვირი არც არის. ერთი მხრივ, კოსტავა 
და გამსახურდია ბავშვობიდან გადაჯაჭვული იყ­
ვნენ ერთმანეთს, მათი საერთო საქმიანობა თუ 
პროტესტი თავიდანვე განმათავისუფლებელ იდე­
ებს დაუკავშირდა და ეს საქმიანობა მხოლოდ 
1980-იან წლებში არ დაწყებულა. ისინი ჯერ კიდევ 
სკოლის პერიოდიდან ავრცელებდნენ პროკლამა­
ციებს „გორგასლიანელთა“ სახელით. აქტივიზმი, 
ცხადია, ზრდასრულობაშიც გაგრძელდა და ამის 
გამო თავად მერაბ კოსტავას არაერთხელ მოუწია 
- არაადამიანური მოპყრობითა და ციხის საშინელი 
პირობებით დასჯილიყო. მაშინ კი, როცა საქართ­
ველოს ერთიანობისა და დამოუკიდებლობის ახ­
ლიდან მოპოვებისათვის გადამწყვეტი დღეები იდ­
გა, ლოგიკურია, გულწრფელ ემოციებსა და იდეებს 
აყოლილი საზოგადოების ყურადღების ცენტრში 
მოექცეოდნენ ამ ბრძოლაში უკვე გამოცდილი პი­
როვნებები, რომლებიც, ამავე დროს, შესანიშნავი 
ორატორები იყვნენ. როგორც გინდათ, ისე განსა­
ჯეთ - გმირის ფიგურა გულის სიღრმეში სასიცოცხ­
ლოდ მნიშვნელოვანი იყო იმ საზოგადოებისათ­

ვის, რომელიც ჯერ კიდევ ახლა იდგამდა ფეხს, 
როგორც პოლიტიკური სხეული. 

გასათვალისწინებელია, რომ, ფაქტობრივად, 
მე-19 საუკუნის პირველი წლების შემდეგ საქართ­
ველოს საკუთარი მმართველობის სადავეები ხელ­
ში არ აუღია, თუ არ მოვიაზრებთ პირველი რეს­
პუბლიკის 3-წლიან გამოცდილებას, რაც ნაკლებ 
სავარაუდოა, საკმარისი ყოფილიყო კოლექტიური 
მეხსიერებისა და გონებისთვის. ასეთ ვითარებაში 

გამოჩნდა ეროვნული იდეალები­
თა და მისწრაფებებით სავსე საზო­
გადოება, რომელმაც შვა ეროვნუ­
ლი მოძრაობა. ხალხს, რომელიც 
70-წლიან „ტყვეობას“ გაურბოდა 
თავისუფლებისკენ, სჭირდებო­
და პერსონა, ვინც მათ მომავლის 
შიშის საპირწონედ, ამ ბრძოლის 
წარმატებულ შედეგს დააჯერებდა. 
შესაბამისად, სავსებით მოსალოდ­
ნელი იყო, რომ ზვიად გამსახურ­
დიაც, მერაბ კოსტავაც და ეროვნუ­
ლი მოძრაობის სხვა ლიდერებიც 
ახალი საქართველოს სიმბოლოდ 
გადაიქცეოდნენ, როგორც მითური 
გმირები, რომლებიც თეთრ საბურ­
ველში გამოხვეულები, თავდადე­
ბულები იბრძოდნენ დიდი ანტაგო­

ნისტის წინააღმდეგ.
სინამდვილეში, ბედის ირონიაა, მაგრამ მერაბ 

კოსტავა იქამდე დაიღუპა, სანამ საქართველოს 
დამოუკიდებლობა აღდგებოდა. 9 აპრილის ტრა­
გედიიდან 6 თვეში, 13 ოქტომბერს ის სოფელ ბო­
რითში ავტოავარიას ემსხვერპლა. მასთან ერთად 
იმყოფებოდა ზურაბ ჭავჭავაძე და თამარ ჩხეიძე. 
ისინი ავარიას გადაურჩნენ, მაგრამ მოგვიანებით 
უტოპიური მიზეზით გარდაიცვალა ზურაბ ჭავჭა­
ვაძეც. საზოგადოებაში თავიდანვე გაჩნდა ეჭვი, 
რომ ავარია მოწყობილი იყო და მიზნად ისახავდა 
მგზავრების ლიკვიდაციას. სხვათა შორის, იმავე 
პერიოდში 5 სხვადასხვა რესპუბლიკაში 5-ივე ლი­
დერი მსგავს საეჭვო ვითარებაში გარდაიცვალა 
(აღნიშნული ფაქტი არგუმენტად მოჰყავს კოსტავას 
მეუღლეს, რუსუდან ბერიძესაც).

თუ ეს ავარია მართლაც დაგეგმილი იყო, მა­
შინ კოსტავას სიკვდილი ორმხრივ მნიშვნელო­
ბას იძენს და საერთოდაც, მას ორ ურთიერთგა­
მომრიცხავ აქტთან მივყავართ. პირველი, ეს არის 

6 gv.

	

ეროვნული მოძრაობის წევრის განზრახ მკვლე­
ლობა და მეორე, მისი, როგორც ეპოქის გმირის 
დაკრძალვის ცერემონია. საყურადღებოა, რომ 
პოსტსაბჭოთა საქართველო სავსეა მსგავსი ურ­
თიერთგამომრიცხავი და მაპირისპირებელი ცნო­
ბებით. მაგალითისთვის, 1991 წლის 9 აპრილის 
საყოველთაო სიხარული და მომავალ წელსვე სა­
მოქალაქო ომი, მორალური დაცემა, იარაღით და­
პირისპირება; ანდაც, პრეზიდენტის გაკერპება და 
შემდეგ ამ კერპის მსხვრევა. ერთი სიტყვით, ეს ურ­
თიერთგამომრიცხავი ტენდენციები არამხოლოდ 
მერაბ კოსტავას გარშემოა, არამედ მთელი ეპოქაა 
ასეთი, ვინაიდან ახალდაბადებული გზა დამოუკი­
დებლობისკენ სავსეა გამოუცდელობით, ტრავმით, 
მგზნებარე ემოციებით და, ამავე დროს, ტრიუმფი­
თაც. მეორე მხრივ, ზოგიერთი ფაქტით, ეს ავარია 
უბრალოდ უბედური შემთხვევა იყო და მას მნიშ­
ვნელობა მხოლოდ ორი პოლიტიკურად აქტიური 
პიროვნების დაღუპვამ შესძინა. გამოძიებას სწო­
რედ ეს ვერსია აქვს. 

მეორე საკითხია, რომელი აზრია გასათვალის­
წინებელი, მაგრამ, ცხადია, კოსტავას დაკრძალვა 
მართლაც ეროვნულ სულსა და მოტივაციას ატა­
რებდა. მთელმა ამ პროცესმა განაახლა 9 აპრილის 
ტრავმა, ალბათ, ოდნავი ნიჰილიზმიც გაუჩნდათ 
ბრძოლაგამოვლილებს, მაგრამ ოლღა დემურია­
სადმი ნათქვამი ფიცით ეს იარაც გაქარწყლებული 
მოგვეჩვენა. კოსტავას მოულოდნელმა სიკვდილმა 
კიდევ ერთხელ გაამთლიანა მწუხარე საზოგადო­
ება. 

 ცნობილია, როგორ გამოსცემდნენ პოეტურ 
კრებულებს 9 აპრილის შესახებ. იგივე განმეორ­
და მერაბ კოსტავას გარდაცვალების შემდეგ. 9 
აპრილი ერთგვარი მსხვერპლი იყო თავისუფლე­
ბისადმი, რომელმაც ასევე მითოსური გადააზრება 
პოვა - ბრძოლა, სიკვდილი, მკვდრეთით აღდგომა 
(დამოუკიდებლობის აღდგენა). მითოსური შინა­
არსი შეიძინა ამ მოვლენის მთავარმა პერსონაჟ­
მაც, როგორც შეწირულმა გმირმა, შესაბამისად, 
მისი დაკრძალვაც (ცნობიერად თუ გაუცნობიერებ­
ლად) პოსტმოდერნიზმისთვის კარგად ცნობილი 
კარნავალიზაცია იყო. 

შავით შემოსილი ქართლის დედა, საფლავ­
თან შესრულებული შავლეგო, პროცესიას მიდევ­
ნებული შავჩოხოსნები და ძალიან ბევრი ხალხი. 
როდესაც პროცესიას უკან ათასობით ადამიანი 
მიჰყვება და ამ პროცესიის მთავარი გმირი მერაბ 
კოსტავაა -  ნათელია, რას ირჩევს ქართული საზო­
გადოება - საბჭოთა ჰეგემონიის ქვეშ ყოფნას თუ 
თავისუფალ საქართველოს. სხვათა შორის, საგუ­
ლისხმოა ზვიად გამსახურდიას გამოსათხოვარი 
სიტყვა - „რაღად უნდა რეფერენდუმი საქართვე­
ლოს, როდესაც მთელმა ქართველმა ერმა აღიარა 

დამოუკიდებლობისთვის მებრძოლი რაინდის დი­
დება…“ 

კოსტავას თანამებრძოლისა და მომავალი 
პრეზიდენტის მსგავსმა გამოთხოვებამ კიდევ 
უფრო აამაღლა ეროვნული მოძრაობის და მა­
თი ლიდერების მითოსური ფიგურები და ისინი 
„თავისუფლებისთვის მებრძოლ რაინდებად“ წარ­
მოგვიდგინა - რაინდებად, რომლებიც „გრაალის 
თასისთვის“ იბრძვიან და ეწირებიან აღმატებულ 
იდეებს მათი უაღრესად ღრმა მორალური პრინცი­
პების თანხლებით. 

ასევე სიმბოლურია ლენინის ქუჩისთვის სახე­
ლის გადარქმევა ხალხის ინიციატივითა და ორ­
განიზებით, თანაც იმავე დღეებში, როცა კოსტავა 
დაკრძალულიც არ იყო. „დიადი ბელადის“ სახე­
ლობის ტრაფარეტის მოხსნა და „კოსტავათი“ შეც­
ვლა კიდევ ერთი ხელმოწერილი აქტი იყო, რომ 
საზოგადოებას არ სურდა უკან დაბრუნება და ამ 
საზოგადოების ცენტრში სწორედ მერაბ კოსტავა 
იდგა. 

მისი სახე-ხატი საზოგადოებაში არც მაშინ გამ­
ქრალა, როდესაც რეფერენდუმი ჩატარდა და მა­
ლევე დამოუკიდებლობა აღდგა. წიგნში „79 ამბა­
ვი“ თამაზ ვაშაძე რეფერენდუმის შემდგომ წვეუ­
ლებას იხსენებს: „ზვიად გამსახურდიას ვთხოვე, 
ცარცით დაეწერა კედელზე რამე, რაც ჩემი ოჯახის­
თვის სამახსოვროდ დარჩებოდა. ბატონმა ზვიად­
მა შეასრულა ჩემი თხოვნა და კედელს მიაწერა: 
„გაუმარჯოს დამოუკიდებელ საქართველოს! დი­
დება მერაბს!“.

ხშირად ხდება, რომ ერთ დროს სახელგანთქმუ­
ლი ფიგურები კოლექტიური მეხსიერების ფსკერზე 
დაიდებენ ბინას იქამდე, სანამ მათი სახელის გახ­
სენება ისევ არ გახდება საჭირო. მერაბ კოსტავას 
შემთხვევაში ასე არ მომხდარა. ხალხის მეხსიე­
რებაში მისი სახე დავიწყებას არ მისცემია, ის ისევ 
არსებობს, როგორც ეროვნული იდეალი და, სავა­
რაუდოდ, იქამდე აქტიურად იარსებებს, სანამ მისი 
იდეები სრულყოფილად არ განხორციელდება. 

მარიამ მახარაძე

	 9 gv. 

შუშანიკი
ინსცენირება

მოქმედი პირები:

შუშანიკი - წამებული
ვარსქენი - მწვალებელი
იაკობი - მეგობარი
მაღალი იერარქი - ისე რა მეგობარი
ჯოჯიკი - ვარსქენის ძმა
ჯოჯიკის ცოლი - ვარსქენის რძალი
ჯემალი - მძღოლი
დაცვა - დაცვა

სცენა პირველი:

სცე­­ნა გა­­ყო­­ფი­­ლია ორ ოთა­­ხად. ოთა­­ხე­­ბი ნათ­­­დე­­
ბა მათ­­­ში მიმ­­­დი­­ნა­­რე მოქ­­­მე­­დე­­ბის მი­­ხედ­­­ვით. პირ­­­
ველ, გა­­ნა­­თე­­ბულ ოთახ­­­ში ვარ­­­ს­­­ქე­­ნი ზის მან­­­ქა­­ნა­­ში 
მძღოლ­­­თან ერ­­­თად და სა­­უბ­­­რობს. ოთახ­­­ში ორი 
სკა­­მი დგას ერ­­­თ­­­მა­­ნე­­თის გვერ­­­დით და ხდე­­ბა მან­­­ქა­­
ნის ტა­­რე­­ბის იმი­­ტა­­ცი­­ა. მე­­ო­­რე ჩაბ­­­ნე­­ლე­­ბულ ოთახ­­­
ში შუ­შა­ნი­კი მა­­გი­­დას­­­თან ზის და მუ­­შა­­ობს.

ვარსქენი: ჯემალ, ახლა ერთი ბანკში შემატარე და 
მერე ეგრევე სართიჭალაში გავგაზოთ.

ჯემალი: და სართიჭალაში რა გვინდა უფროსო, 
რამე პურის ჭამაა?

ვარსქენი: პარტიის შეკრებაა.
ჯემალი: აბა, პარტია?

ვარსქენი: მმართველი პარტია.
ჯემალი: ვააა, პარტიული უნდა გახდე, უფროსო?
ვარსქენი: იმედია, გავხდები. მთლად უფროსს უნ­

და შევხვდე და დაველაპარაკო. 
ჯემალი: რაზე?
ვარსქენი: კარალიოკის მოსავალზე... დებილი ხარ, 

რა, ამხელა კაცი. თუმცა, ცოტა უფრო ჭკვიანი 
რომ იყო, აქ არ იქნებოდი, ასე რომ, კომპლიმენ­
ტად მიიღე ეს.

ჯემალი: როგორც იტყვი, უფროსო.
ვარსქენი: მოკლედ, პარტიაში უნდა შევიდე. გა­

დაწყვეტილი ამბავია. მერე მინისტრიც უნდა გავ­
ხდე.

ჯემალი: და მერე ის ამბავი როგორ იქნება, უფრო­
სო. ეგენი ხომ იმას შვრებიან. აი, იმის გარეშე ხომ 
არ გამოვა პარტიაში შესვლა. აი, რა ქვია იმას...

ვარსქენი: რას, სარწმუნოების შეცვლაზე იძახი? 
მერე ეგ რა პრობლემაა? შევიცვლი კი არა და 
დედას არ ვუტირებ. აქ ხომ ნუ იტყვი და ლოცვის­
გან სულ მუხლები მაქვს დატყავებული. მინისტ­
რობაზეა, ბიჭო, ლაპარაკი, საზამთროს გამყიდ­
ველობაზე კი არა, პირჯვარი რომ ვიწერო ყოვე­
ლი მყიდველის წინაშე და თან ყველა კბილით 
ვუცინო.

ჯემალი: და მერე ხალხი რას იტყვის?
ვარსქენი: ერთი ხალხის დედაც, რა...
ჯემალი: და მერე ის ამბავი როგორ იქნება, უფრო­

სო, ჩვენი ქალბატონისა... ქალბატონი შუშანი­
კი ხომ ძალიან ის გახლავთ. 
მორწმუნე... ეგ მაგ ამბავს არ 
შეეგუება...
ვარსქენი: ჰო, ეგ მართლაც 
რომ პრობლემაა. შუშანი­
კი ნაღდად გადაირევა. არა­
და, მაგანაც უნდა შეიცვალოს 
სარწმუნოება. ბავშვებმაც. 
სიტყვა მაქვს მიცემული და 
მთელი ოჯახით უნდა გადავ­
ბარგდე იქით. სხვანაირად 
არ გამოვა ეს საქმე. თან, ვაი, 
რომ ეს არაა ერთადერთი ამ­
ბავი, რაზედაც ჩვენი ქალბა­
ტონი გადაირევა.
ჯემალი: და მეტი რაღა უნდა 
იყოს, უფროსო. ქალბატონი 
ხომ ძალიან...

8 gv.

	

	 10 gv. 

ვარსქენი: კი, ქალბატონი მართლაც რომ ძალიან 
მორწმუნეა, თუმცა, ამავდროულად არის ქალი 
და მერწმუნე, მისი წყენა არანაკლებ მძაფრი იქ­
ნება, როდესაც შეიტყობს, რომ მეორე ცოლი უნ­
და შევირთო.

ჯემალი: კაი, კაცო... მაშ, მეორე ცოლს ირთავ, უფ­
როსო?

ვარსქენი: აბა... თან მთლად უფროსის ქალიშვილს. 
ოღონდ შუშანიკს შენ უნდა უთხრა ეს ამბავი. მე 
ვერ ვეტყვი, არ შემიძლია. არ მაქვს ახლა მაგის 
ნერვები...

ჯემალი: ეჰჰჰ... კაი, ვეტყვი უფროსო.

ჯე­მა­ლი აღებს კარს და გა­დის მე­ო­რე ოთახ­ში. გა­ნა­
თე­ბაც იქით ინაც­ვ­ლებს. ჩანს შუ­შა­ნი­კი, რო­მე­ლიც 
მა­გი­დას­თან ზის და ბი­სე­რე­ბით რთავს ხატს.

სცენა მეორე:

ჯემალი: დღე მშვიდობისა, ქალბატონო.
შუშანიკი: ოჰ, ჯემალ, ვერც კი გავიგე, როგორ შე­

მოხვედი. როგორ ხარ?
ჯემალი: რა მიშავს, ქალბატონო, თქვენ როგორ გი­

კითხოთ?
შუშანიკი: ჯემალ, ნახე რა ლამაზი ხატია. ესაა მირქ­

მის ხატი. ცოტა რთული სამუშაო კი არის, რადგან 
ძალიან ბევრი დეტალია ბისერებით შესამკობი 
და თან სულ სხვადასხვა ფერით, თუმცა, ისეთი 
ლამაზი გამოდის, რომ ნამდვილად ღირს უძილო 
ღამეებად.

ჯემალი: კი, მართლაც ძალიან ლამაზია, ქალბატო­
ნო.

შუშანიკი: დაჯექი, ჯემალ. გული მიგრძნობს, კარ­
გი ამბით არ უნდა იყო მოსული. სხვა შემთხვე­
ვაში ის ვაჟბატონი თავად მეახლებოდა და ახლა 
კი შენ გამოგგზავნა. ესე იგი, რაღაც ძალიან ცუდი 
ხდება ჩემს თავს. ალბათ მისასაც, თორემ ჩვენი 
ბოლო კამათის შემდეგ, სულ სხვა რამეს ველო­
დი და აგერ შენ კი შემრჩი.

ჯემალი: ჰო, მართალი ხართ, ჩემო ქალბატონო. 
ვერაა მთლად კარგი ამბავი.

შუშანიკი: თქვი, ჯემალ, რას გაჩერებულხარ, ნუ გე­
რიდება. განა შენი რა ბრალია, თუ ამბავი ცუდია 
და ჩემმა შლეგმა მეუღლემაც რაღაც მორიგი ავი 
საქმე განიზრახა.

ჯემალი: აი, არც კი ვიცი, როგორ გითხრათ ეს ამ­
ბავი, ჩემო ქალბატონო. აზრებს ვერ ვუყრი თავს 
და სიტყვებსაც ვერ ვარჩევ. აი, მართლა არ ვიცი...

შუშანიკი: თქვი, როგორცაა, პირდაპირ. არ სჭირ­
დება მაგას კაზმულსიტყვაობა.

ჯემალი: ვარსქენმა რჯული შეიცვალა...
შუშანიკი: ვაიმე, ჩემო უბედურო თავო... მერე?
ჯემალი: მოითხოვს, რომ თქვენც და ბავშვებმაც 

შეიცვალოთ მრწამსი...

შუშანიკი: ვაიმე, შენ უბედურო, ვარსქენ... მერე?
ჯემალი: მეორე ცოლი მოჰყავს. აი, იმისი, მთლად 

უფროსის ქალიშვილი. მერე პარტიაშიც უნდა შე­
ვიდეს და მინისტრიც გახდეს...

შუშანიკი: ვაიმე, ჩვენო უბედურო შვილებო...
ჯემალი: თქვენ ოღონდ არ ინერვიულოთ, ქალბა­

ტონო, და თუ გინდათ, რამე დამავალეთ. იქნებ, 
გადაიფიქროს კიდეც ამასობაში ვარსქენმა. ხომ 
იცით მისი ხასიათი? დღეს ერთს იტყვის, ხვალ 
მეორეს... თქვენ ოღონდ არ იჯავროთ და... წყალი 
ხომ არ მოგიტანოთ? ან საღამოს ლოცვაზე ხომ 
არ წაგიყვანოთ? ან იქნებ გასეირნება გნებავთ 
მაღაზიებში და ან კი ბუნებაში?

შუშანიკი: ბავშვებს უთხარი, მოემზადონ. აგარაკზე 
გადავდივართ. ამ სახლში ჩემი ფეხი აღარ იქნე­
ბა, სანამ ცოცხალი ვარ და მხოლოდ მკვდარს თუ 
მომასვენებს სულწაწყმედილი ვარსქენი.

სცენა მესამე:

ნათ­დე­ბა ისევ პირ­ვე­ლი ოთა­ხი, სა­დაც ვარ­ს­ქე­ნი 
ზის იმი­ტი­რე­ბულ მან­ქა­ნა­ში და ტე­ლე­ფონ­ზე სა­უბ­
რობს.

ვარსქენი: დამლოცე, მამაო.
მაღალი იერარქი: დამილოცნიხარ, შვილო ჩემო.
ვარსქენი: გაიგებდი, მამაო, ჩემს ამბავს.
მაღალი იერარქი: მერე და დავიჯერო ეს ყოველი­

ვე?
ვარსქენი: მამაო, შენთვის ახალი მანქანა შევუკვე­

თე. შავი, გაზიზინებული, ბოლო მოდელის მერ­
სედესის ჯიპი უნდა გაჩუქო.

მაღალი იერარქი: გაიხარე, ვარსქენ, ღმერთმა შე­
გიწიროს.

ვარსქენი: მამაო, შენი დახმარება მჭირდება.
მაღალი იერარქი: გისმენ.
ვარსქენი: მამაო, ჩემს ცოლს უნდა დაელაპარაკო 

და ჩემს ახალ რჯულზე გადმოიყვანო.
მაღალი იერარქი: ვარსქენ, ხვდები ახლა რას 

მთხოვ? მე დაველაპარაკო რჯულის შეცვლაზე? 
ალბათ ხუმრობ, ხომ? ღმერთმა შეგინდოს...

ვარსქენი: მამაო, ბრაბუსის ნავაროტით არის ის 
მანქანა. ტყავის სავარძლებით და საზურგეებში 
ჩამონტაჟებული მონიტორებით. მართლა ძალი­
ან მაგარი მანქანაა.

მაღალი იერარქი: ვერაფრით დაგეხმარები, ვარ­
სქენ. მე ვერ ვეტყვი შენს ცოლს, ჩვენი მრწამსი 
უარყოს და ურჯულო გახდეს.

ვარსქენი: მერე შენც ნუ ეტყვი მაგას.
მაღალი იერარქი: აბა, რა ვუთხრა?
ვარსქენი: შენი ქმრის მორჩილი იყავი-თქო და 

ეგეთები უთხარი. ამხელა იერარქი კაცი ხარ, 
დიდ პატივს გცემს და დაიჯერებს შენს ნათქვამს.

	

მაღალი იერარქი: ვარსქენ, არ გამოვა მაგ საქმი­
დან არაფერი.

ვარსქენი: ლიმიტედია, მამაო, ეგ მანქანა, „სპეც-
ზაკაზით“ არის დამზადებული. სულ 10 ცალია ეგე­
თი მსოფლიოში. ცხრა არაბთა ემირატებშია და 
ერთი ცალი კიდევ შენ გეყოლება. გაძლიერებუ­
ლი ძრავა აქვს და სულ სენსორებზეა. წითელი 
კანტებიც გასდევს. გაზს რომ დაადგამ ფეხს, მიფ­
რინავს, კი არ მიგორავს.

მაღალი იერარქი: ჭკვიანი ფარებიც აქვს? აი, თა­
ვისით რომ არეგულირებს, საით გაანათოს.

ვარსქენი: რა თქმა უნდა... მოკლედ, შენ იმედად 
ვარ, მამაო, და არ დამაღალატო. მოიფიქრე რამე 
და მოარჯულე ეგ ქალი. ძალიან მნიშვნელოვანია 
ჩემთვის და საქმისთვის ეგ ამბავი. ეგეც და ბავ­
შვებიც აუცილებლად უნდა გადმოვიდნენ ჩემს 
ახალ რჯულზე.

სცენა მეოთხე: 

ნათ­დე­ბა შუ­შა­ნი­კის ოთა­ხი. და­ბალ მა­გი­დას­თან 
სხე­დან შუ­შა­ნი­კი და შა­ვა­ნა­ფო­რი­ა­ნი კა­ცი. ყა­ვას 
სვა­მენ და და­ბალ ხმა­ზე სა­უბ­რო­ბენ. შუ­შა­ნი­კი მა­
ლი­მალ იც­რემ­ლე­ბა და იაკო­ბი კი ამ­შ­ვი­დებს.

იაკობი: შუშანიკ, კიდევ რაღაც მინდა, გითხრა და 
ყური დამიგდე.

შუშანიკი: გისმენ, იაკობ.
იაკობი: ჩვენმა მაღალმა იერარქმა დამირეკა და 

მთხოვა, შენთან მეშუამდგომლა.
შუშანიკი: რაზე, იაკობ, სულის სიმტკიცეზე?
იაკობი: არა, სხვაზე... ასე მითხრა, სახლში უნდა 

დაბრუნდეს და თავისი ქმრის ერთგული იყოსო.
შუშანიკი: ეგ, როგორ? ის ხომ რჯულის შეცვლას 

მთხოვს?
იაკობი: ვიცი, მეც ეგ ვუთხარი.
შუშანიკი: მერე?
იაკობი: ოჯახს ნუ დაანგრევს და ქმრის ნებას დაე­

მორჩილოსო. 
შუშანიკი: რაო?
იაკობი: არ ვიცი, მეც ძალიან დავიბენი. ვეღარაფე­

რი ვკითხე. მკაცრად მომიჭრა, ახლა საქმეს ასე 
სჭირდება და დანარჩენი შენ არ გეხებაო.

შუშანიკი: გამორიცხულია, არ დავბრუნდები.
იაკობი: ეგრეც მეგონა, მაგრამ საბოლოოა შენი ეგ 

სიტყვა?
შუშანიკი: კი, საბოლოოა. მოვკვდები და იქ არ 

დავბრუნდები. ვინც უნდა, ის დაისვას იქ ცოლად, 
ეგ საქმე მე აღარ მეხება, მაგრამ ერთი უნდა იცო­
დეს ყველამ, მე რჯულს არ შევიცვლი და ვერც 
შვილებს ვაიძულებ, ეს ცოდვა ჩაიდინონ.

იაკობი: ასეც ვიცოდი. ღმერთმა გაძლება მოგცეს, 
ჩემო შუშანიკ, და დაგათმენინოს ყველა ის გან­

საცდელი, რაც თავს დაგატყდება. კარგად ვი­
ცი შენი ქმრის ხასიათი და დარწმუნებული ვარ, 
არაფერზე დაიხევს უკან, სანამ თავისას არ მიი­
ღებს. მრავალ ტკივილს მოგაყენებს დაუმორჩი­
ლებლობისთვის და სიცოცხლეს მოგისწრაფებს.

შუშანიკი: მზად ვარ, იაკობ.
იაკობი: მაშინ შენ გვერდით მიგულე. რითაც შემეძ­

ლება, დაგეხმარები. გინდა ლოცვით და გინდა 
საქმით.

შუშანიკი: მადლობა, იაკობ, შენი იმედი ყოველთ­
ვის მაქვს.

იაკობი: ერთი რამეც მინდა გთხოვო, შუშანიკ. 
შუშანიკი: მთხოვე, იაკობ.
იაკობი: შუშანიკ, არხი უნდა გავაკეთო და შენი 

ლაივ სტრიმი გავუშვა.
შუშანიკი: რა? ვერ მიგიხვდი, ვერაფერი გავიგე, 

იაკობ?
იაკობი: რადგან მზად ხარ რწმენისთვის ეწამო, ეს 

ყველამ უნდა იცოდეს და ნახოს. პატარა კამერას 
გაგიკეთებ ყელზე, სამკაულის ფორმა აქვს და 
ლაივს გავუშვებ, რათა ყველამ თვალი ადევნოს 
შენს მარტვილობას.

შუშანიკი: როგორც საჭიროდ ჩათვლი, ისე ქენი. 
შენ უკეთ იცი. ყველაფერი ისედაც ღვთის ნებითა 
და დაშვებით ხდება.

ის­მის ბევ­რი ტე­ლე­ფო­ნის ზა­რის წკრი­ა­ლი და სხვა­
დას­ხ­ვა ადა­მი­ა­ნის ხმა: - შუ­შა­ნიკ, დაბ­რუნ­დი სახ­
ლ­ში... შუ­შა­ნიკ, გე­ვედ­რე­ბი... შუ­შა­ნიკ, გიბ­რ­ძა­ნებ... 
შუ­შა­ნიკ, გე­მუ­და­რე­ბი... ოჯახს ნუ და­ან­გ­რევ... სირ­
ცხ­ვილს ნუ გვაჭ­მევ... თავს ნუ მოგ­ვ­ჭ­რი... კე­რი­ას ნუ 
გა­ა­ცი­ებ... დაბ­რუნ­დი, შუ­შა­ნიკ, აუცი­ლებ­ლად დაბ­
რუნ­დი... შუ­შა­ნი­კი ყუ­რებ­ზე ხე­ლებს იფა­რებს და 
ყვი­რის - გა­ჩუმ­დით, არა, არ დავ­ბ­რუნ­დე­ბი...

სცენა მეხუთე: 

ნათ­დე­ბა ორი­ვე ოთა­ხი. პირ­ველ­ში ორი კა­ცი და 
ერ­თი ქა­ლი­ა. ვარ­ს­ქე­ნის ძმა ჯო­ჯი­კი, მი­სი მე­უღ­ლე 
და მა­ღა­ლი იერარ­ქი. მე­ო­რე­ში კი შუ­შა­ნი­კი­ა. ყვე­
ლა­ნი გამ­ყოფ კე­დელ­თან დგა­ნან და ასე კედ­ლის 
მიღ­მა ესა­უბ­რე­ბი­ან ერ­თ­მა­ნეთს.

ჯოჯიკი: შუშანიკ, ძალიან ვნერვიულობ შენზე. ვარ­
სქენი არ გაჩერდება. ძალის გამოყენებაც რომ 
დაჭირდეს, არც მაგაზე დაიხევს უკან.

ჯოჯიკის ცოლი: შუშანიკ, დაო, სხვა გზა არაა. სახ­
ლში უნდა დაბრუნდე და დაემორჩილო შენს მე­
უღლეს.

შუშანიკი: რას მეუბნებით, ხალხო, არ მესმის თქვე­
ნი. სახლში დაბრუნება ხომ ჩვენი სარწმუნოების 
უარყოფას ნიშნავს? ეგ როგორ ვქნა? ჭეშმარიტი 
ღმერთი როგორ უარვყო? ჯოჯიკ, ჩვენ ხომ ერთი 

	

ოჯახი ვართ? შენ მაზლი და მე რძალი. შენ ხომ 
ძმა ხარ ჩემი და მეუღლე შენი კი დაა ჩემი. რა­
ტომ გინდათ, რომ სული წარვიწყმიდო? რად მი­
მეტებთ მარადიული სატანჯველისთვის?

ჯოჯიკი: მერწმუნე, შუშანიკ, სახლში დაბრუნება 
აუცილებელია. მთავარია, ახლა დაბრუნდე სახ­
ლში და მერე, დარწმუნებული ვარ, მოილაპარა­
კებთ რამეზე. ცოლ-ქმარი ხართ ბოლოსდაბო­
ლოს და ვალდებული ხარ, ანგარიში გაუწიო შენი 
მეუღლის გადაწყვეტილებას. თან ეს ყველაფერი 
ხომ იმისთვის კეთდება, რომ ვარსქენი პარტიაში 
შევიდეს და მინისტრი გახდეს. მერე კი შენც ხომ 
მინისტრის ცოლი გახდები?!

ჯოჯიკის ცოლი: კი, ეგრეა, ჩემო კარგო. მორიგდე­
ბით, შერიგდებით და გამოსავალსაც ადვილად 
იპოვით. როგორაა ნათქვამი, ცოლ-ქმრის ჩხუბი 
სულელს მართალი ეგონაო? სწორედაც რომ ეგ­
რეა თქვენი ამბავი. წამო, ჩემო საყვარელო დაო, 
და ახლავე ერთად დავბრუნდეთ სახლში.

შუშანიკი: და მეორე ცოლიც იმიტომ მოჰყავს, რომ 
მერე მე გავხდე მინისტრის ცოლი? გჯერათ ამისი? 
ახლა მამაოც ხომ თქვენთან ერთადაა? ზუსტად 
ვიცი, მანდაა. რატომ არ იღებს ხმას? რად დადუ­
მებულა? რას მირჩევს, დავბრუნდე სახლში და 
სარწმუნოება შევიცვალო? სულ ეგაა, მამაო, შენი 
რწმენა? სულ ესაა, რაც თქვენ ყველას გსურთ? 
მაშინ იცოდეთ, უმეცრები ხართ ყველანი. არც კი 
იცით, რას ითხოვთ ჩემგან. თქვენ... თქვენ ყვე­
ლას უბრალოდ ჩემი სიკვდილი გინდათ...

ჯოჯიკი: აბა, ახლა რას ლაპარაკობ, შუშანიკ? ჩვენ 
მხოლოდ შენი სიკეთე და კარგად ყოფნა გვინდა.

ჯოჯიკის ცოლი: გრცხვენოდეს, მაგას როგორ ამ­
ბობ, შუშანიკ? ჩვენ შენსა და შენი ოჯახის კე­
თილდღეობაზე ვზრუნავთ და მეტი სხვა არანაი­
რი ინტერესი არ გაგვაჩნია ამ საქმეში.

შუშანიკი: შენც მაგ აზრის ხარ, მამაო, რომ სახლში 
უნდა დავბრუნდე ქმართან, რომელმაც ჭეშმარი­
ტი ღმერთი უარყო, მეორე ცოლის მოყვანას ლა­
მობს და თავისი ოჯახის წევრებისგანაც რჯულის 
შეცვლას მოითხოვს?

მაღალი იერარქი: გამოდი, შუშანიკ, ნუ გეშინია. 
ყველაფერი კარგად იქნება. შენი ქმარი ჭკვიანი 
კაცია. მაგას ჩვენთვის ყველასთვის მხოლოდ სი­
კეთე უნდა. მაგან უკეთ იცის, რა და როგორ უნ­
და იყოს, როგორც მის ოჯახში, ასევე ქვეყანაშიც. 
ახლავე ჩაალაგე შენი ბარგი, შვილო ჩემო, და 
წამოგვყევი. დავივიწყოთ ეს უთანხმოება და ისე 
გავაგრძელოთ ცხოვრება, როგორც უწინ იყო.

შუშანიკი: არა, თქვენ არც ერთი არ ხართ ჩემიანი. 
არც ერთს არ გადარდებთ ჩემი ბედი და მომა­
ვალი. თქვენი თქმით, მე არც არაფრის უფლება 
მქონია. არც რწმენის, არც სიტყვის და არც ქა­
ლობის. მებრალებით ჩემს თავზე მეტად... ამი­

ტომაც არ შემიძლია, თქვენი ასე ყურება და დაე, 
იყოს ნება თქვენი და ღმერთმა გვიშველოს ყვე­
ლას.

შუ­შა­ნი­კი კარს აღებს და ტი­რი­ლით გა­დის მე­ო­რე 
ოთახ­ში. იქ მყოფ­ნი გარს ეხ­ვე­ვი­ან, ეფე­რე­ბი­ან და 
გულ­ში იკ­რა­ვენ. ყვე­ლა­ნი ერ­თად ტო­ვე­ბენ სცე­ნას.

სცენა მეექვსე:

ნათ­დე­ბა პირ­ვე­ლი ოთა­ხი. გაშ­ლილ მა­გი­დას­თან 
სხე­დან ვარ­ს­ქე­ნი, ჯო­ჯი­კი და ჯო­ჯი­კის ცო­ლი. 

ვარსქენი: ის არ მოვიდა, ხომ?
ჯოჯიკი: კაი ახლა, ვარსქენ. შეეშვი ცოტა ხანს. ნა­

ნერვიულებია ქალი და აცადე, დამშვიდდეს და 
გადაუაროს წყენამ.

ვარსქენი: რა წყენამ უნდა გადაუაროს, შე ცოტა 
შიგ ხომ არა გაქვს? რა ეწყინა ახლა მაგას ისეთი, 
რომ ვერ ინელებს და სადილადაც არ გამოდის. 
წესით მე უნდა ვიყო ნაწყენი, ჩემს სიტყვას რომ 
ეურჩება და ეგ კიდევ აქეთ მემდურის?

ჯოჯიკის ცოლი: ვარსქენ, აცადე ცოტა, მართალია 
ჯოჯიკი. გადაუვლის მალე ეგ გაბრაზება, დამშ­
ვიდდება და მერე დარწმუნებული ვარ, ყველა­
ფერს ისე იზამს, როგორც შენ გინდა. არაა ად­
ვილი მოსანელებელი მეორე ცოლის მოყვანის 
ამბავი.

ვარსქენი: დარწმუნებული ხარ, რომ გადაუვლის? 
ვითომ ეგრე იქნება? მე კი რატომღაც მგონია, 
რომ ეგ დამპალი ბოლომდე ჩამაშხამებს ყველა­
ფერს და არც არაფერზე დამთანხმდება.

ჯოჯიკი: კი, დაგთანხმდება, აბა, რას იზამს? სად წა­
ვა? ხომ ხედავ, თავიდან სახლშიც არ უნდოდა 
დაბრუნება, მაგრამ კი მობრუნდა. სხვა დანარ­
ჩენზეც ეგრე დაგყვება ნელა-ნელა. უბრალოდ 
აცადე ცოტა და ნუ დააძალებ, რომ ასე ერთბაშად 
დაგთანხმდეს ყველაფერზე.

ჯოჯიკის ცოლი: კი, ვარსქენ, ეგრეა ზუსტად. ასეა ქა­
ლის ბუნება მოწყობილი, როცა აძალებ არ ეპუე­
ბა და როგორც კი დაუყვავებ, ცოტას დაუთმობ, 
მერე ყველაფერს თავისით აკეთებს. მერწმუნე, 
მეც ქალი ვარ და უკეთესად ვიცი ეგენი.

ვარსქენი: არაა ეგრე. ახლა მე რომ მაგას რაღაცები 
დავუთმო, მერე სულ გადაიჯვამს და უფრო მეტად 
დაიფასებს თავს. წადი ახლა და დაუძახე. უთხა­
რი, შენი ქმარი სადილად გიხმობს და ვაი მაგის 
ტყავის ბრალი, თუ არ გამოცხადდა. მიდი და რო­
გორც გინდა, ისე დაარწმუნე, რომ მოვიდეს. გა­
მომივიდნენ აქ ქალთა უფლებების დამცველები. 
გავკარი მაგ თქვენს ქალურ სოლიდარობასა და 
ერთობას. ვაი თქვენს პატრონს უბედურს, თქვე 
მართლა ქათმებო. რით ვერ გაიგეთ, რომ კაცე­

	 12 gv. 

	 13 gv. 

ბის, კაცებისაა ეს სამყარო და სანამ ფიზიკურად 
ვერ მოგვერევით, არც არაფერი შეიცვლება.

ჯოჯიკი: კაი, რა დაგემართა, ვარსქენ? დამშვიდდი. 
მგონი, არაა ეგ კარგი აზრი. ისეთ ხასიათზე ხარ, 
გული მიგრძნობს, ცუდად დასრულდება ეს სადი­
ლი.

ვარსქენი: შენ არავინ გეკითხება აზრს და კარგი 
იქნება, ენას თუ დაიმოკლებ და ხმას ჩაიგდებ. მი­
ნისტრი რომ გავხდები, შენი საგზაო-სამშენებლო 
კომპანიის წინ წაწევა ხომ გინდა? ქალაქის ქუჩე­
ბის სარეაბილიტაციო ტენდერებში გამარჯვებაც 
ხომ გინდა? ალბათ მთელი ქვეყნის გზების დაგე­
ბაზეც არ იტყოდი უარს და შუშანიკის მორჯულე­
ბაში მონაწილეობის მიღება კი არ გსურს? არა­
ა, ჩემო ძმაო, ეგ სწორი. ეგრე არაფერი გამოვა. 
გინდა კაი ცხოვრება? მაშინ აწიეთ შენ და შენმა 
ძვირფასმა მეუღლემ ტრაკები და ის ქალბატონი 
აქ მოათრიეთ, სანამ მივვარდნივარ და თმებით 
გამომითრევია. გასაგებია?

ჯოჯიკი: კი, გასაგებია.
ჯოჯიკის ცოლი: ყველაფერი ცხადი და ნათელია. 

შენ არაფერზე იდარდო, ვარსქენ, და ყველაფერს 
ისე ვიზამთ, როგორც შენ გინდა და შენს გულს 
გაეხარდება.

ჯო­ჯი­კის ცო­ლი გა­დის მე­ო­რე ოთახ­ში. იქა­უ­რო­ბა 
ნათ­დე­ბა. და­უძ­ლუ­რე­ბუ­ლი შუ­შა­ნი­კი სა­წოლ­ზეა წა­
მო­წო­ლი­ლი. ჯო­ჯი­კის ცო­ლი სა­წო­ლის კი­დე­ზე ჯდე­
ბა და ქალს დიდ­ხანს რა­ღა­ცას და­ბალ ხმა­ზე ესა­
უბ­რე­ბა. ეფე­რე­ბა, ემუ­და­რე­ბა და ხე­ლებს უკოც­ნის. 
ბო­ლოს გა­ხა­რე­ბუ­ლი ტაშს შე­მოკ­რავს და ორი­ვე­ნი 
სა­სა­დი­ლო ოთახ­ში გა­დი­ან.
ვარსქენი: ოჰ, მობრძანდა ქალბატონი.
ჯოჯიკის ცოლი: დიახაც, მობრძანდა ჩვენი ქალბა­
ტონი და დიდი სიამოვნებითაც ისადილებს ჩვენ­
თან ერთად.
შუშანიკი: მე ამ კაცთან ერთად საჭმელს ვერ შევ­
ჭამ, პურს ვერ გავტეხ და არც ლუკმა გადამივა 
ყელში.
ვარსქენი: რას ვერ არ იზამ? მაშ, არ შეჭამ ჩემთან 
ერთად, არა? მაგასაც ვნახავთ, როგორ არ შეჭამ. 
შეჭამ კი არა, თეფშებსაც მოაპრიალებ. ჯოჯიკ, მიდი 
ერთი და რამე გადაუღე მაგ თეფშზე.
ჯოჯიკის ცოლი: ნუ ნერვიულობთ და დამშვიდდით. 
შეჭამს, აბა რას იზამს. არ სჭირდება ამას ძალის 
დატანება და ბევრი ხვეწნა. აბა, რა მოგაწოდო, ჩე­
მო საყვარელო? რა გირჩევნია?
შუშანიკი: ხომ გითხარი, არაფერი არ მინდა-მეთ­
ქი. ამ სუფრასთან ჯდომისგანაც კი მაზიდებს... გა­
ვალ ჩემს ოთახში...
ჯოჯიკი: მოიცა, შუშანიკ. მოდი აბა, ჯერ ერთი ჭიქა 
ღვინო შესვი. იქნებ მადა მოგივიდეს.

ჯოჯიკის ცოლი: მართალია ჯოჯიკი. აბა, ვარსქენ, 
შემივსე ერთი ეს ჭიქა. აი ასე, მოდი აბა, ჩემო შუ­
შანიკ, და ამ სასმისით შენ გაგიმარჯოს. ნუ, ნუ ურ­
ჩობ, შენი ჭირიმე... აი, მოდი მაშინ და ჩემი ხელით 
შეგასმევ ამ ჭიქას. საჭმელსაც ჩემი ხელით გაჭმევ 
და თუ გინდა, ცოტას გიმღერებ კიდეც, გაგამხიარუ­
ლებ. ნუ ურჩობ, ჩემო გოგო, ხომ ხედავ, უჭმელო­
ბისგან როგორი დასუსტებული ხარ. მოდი აბა, მო­
წიე აქეთ პირი, თორემ სულ დამეღვარა ეს ღვინო.

გან­რის­ხე­ბუ­ლი შუ­შა­ნი­კი ხელს აიქ­ნევს, ჯო­ჯი­კის 
ცოლს ჭი­ქა სა­ხე­ში შე­ე­ლე­წე­ბა და წი­თე­ლი ღვი­
ნოც კა­ბას და­უ­ლა­ქა­ვებს. ქა­ლი სა­ხე­ზე აიფა­რებს 
ხე­ლებს და ამო­იგ­მი­ნავს. გაშ­ლე­გე­ბუ­ლი ვარ­ს­ქე­ნი 
წა­მო­ვარ­დე­ბა, კედ­ლის თა­რო­ზე მო­თავ­სე­ბულ სა­
კო­ლექ­ციო ბე­ის­ბო­ლის კეტს ხელს დას­ტა­ცებს და 
შუ­შა­ნიკ­თან მი­იჭ­რე­ბა. თმე­ბით ით­რევს, ძირს და­
აგ­დებს და კე­ტით და­უწყებს ცე­მას. 

ვარსქენი: უხ, მე რომ შენი დაუნახავი დედა მოვ­
ტყან, შე მართლა ნაბოზარო ქალო... შენ მოგიტყ­
ნავ დედის ტრაკს, შე ძუკნა და ჩათლახო. რაო, რას 
იძახდი, ამასთან ერთად პურს ვერ შევჭამო? აი, 
მაგ სიტყვებისთვის სულ სათითაოდ ჩამოგიღებ მაგ 
დამპალ კბილებს, შე ნაბიჭვარო. აბა, გააღე პირი 
და თქვი აააა... აჰა, ესეც შენ... აბა, როგორია ახლა? 
კარგია? ახლა შეჭამ? ჩემს ყლეს შეჭამ. ერთი კბი­
ლიც კი აღარ გაქვს მაგ ბინძურ პირში. ჯოჯიკ ხელი 
გამიშვი, თორემ შენც ზედ მიგაყოლებ, შე ყლეო. 
გაიწიეთ... ორივენი გაიწიეთ და გზიდან გამეცა­
ლეთ, თორემ დაგხოცავთ ცოლსაც და ქმარსაც... 
მაცადეთ, ჯერ არ მოვრჩენილვარ. აი, ეს კეტი მანამ 
უნდა ვურტყა, სანამ ტვინს არ გაასხამს ეგ დამპა­
ლი. აი შენ, აი შენ... შე მართლა ბოზის გაზრდილო. 
აბა, ახლა რას იტყვი, მიიღებ ჩემს რწმენას? არა? 
არ მიიღებ და ნუ მიიღებ. მოგკლავ და ამით გავა­
თავებ ამ საქმეს. მერე კი მოვიყვან ახალ ცოლს და 
ვიქნები ხოშიანად. შენ კიდევ საფლავში დალპე­
ბი და მატლები შეგჭამენ, შე გველო. აბა, ვნახავთ 
ერთი ახლა როგორ გიშველის ეგ შენი ღმერთი. 
გიშველის? კიიი? ჩემი ყლე... ვერაფერსაც ვერ გიშ­
ველის. აი შენ, ესეც შენ... მე რომ მართლა შენი დე­
ბილი დედა მოვტყან. მომინდომა აქ მორწმუნეობა 
და მოწამებრივი სიკვდილი. აი, ჩააფურთხე... ისე 
გაგაქრობ, ვერც ვერავინ გაიგებს და გიპოვის. ისიც 
კი დაავიწყდებათ, საერთოდაც თუ არსებობდი. 
შვილების მეხსიერებიდანაც კი ამოგშლი, შე ახვა­
რო. 

აქო­ში­ნე­ბუ­ლი ვარ­ს­ქე­ნი სა­ვარ­ძელ­ზე ეხეთ­ქე­ბა. 
ჯო­ჯი­კის ცოლს სა­ხე­ზე ხე­ლე­ბი აქვს აფა­რე­ბუ­ლი და 
ტი­რის. ჯო­ჯი­კი თავ­ჩახ­რი­ლი ზის და მხრე­ბი უცახ­ცა­
ხებს. შუ­შა­ნი­კი ძირს აგ­დი­ა, სულ სის­ხ­ლ­შია მოთხ­ვ­

11 gv.

	

	
	 14 gv. 

რი­ლი და კვნე­სის. ვარ­ს­ქე­ნი ყვი­რის, ეს მძო­რი გა­
ათ­რი­ეთ აქე­და­ნო. ჯო­ჯი­კი და მი­სი ცო­ლი შუ­შა­ნიკს 
იღ­ლი­ებ­ში ხელს ამოს­დე­ბენ და მე­ო­რე ოთა­ხის­კენ 
მი­ათ­რე­ვენ.

სცენა მეშვიდე:

ნათ­დე­ბა მე­ო­რე ოთა­ხი. და­ლე­წი­ლი შუ­შა­ნი­კი სა­
წოლ­ში წევს და ოხ­რავს. გვერ­დით იაკო­ბი უზის და 
ლეპ­ტოპ­ში რა­ღა­ცას უყუ­რებს.

იაკობი: მოკლედ, ჩემო ქალბატონო, კიდევ კარ­
გი ის კამერა გეკეთა და ეს შენი ცემის ვიდეოც 
მთელმა ქვეყანამ ნახა. მსგავსი ძალადობის აქ­
ტი, თან რომელიც ლაივში გავიდა, მგონი, ჩვენს 
ქვეყანაში არც მომხდარა. მაგ ვიდეომ 1 დღე­
ში მილიონზე მეტი ნახვა დააგროვა. ინტერნე­
ტი აფეთქდა და საზოგადოება მზადაა, ვარსქენი 
ცოცხლად ჩაქოლოს. არასამთავრობო სექტორ­
მა გუნდი შეკრა და აპირებს დაგეხმაროს სამარ­
თლიანობის აღდგენაში, რადგან სახელმწიფო 
მხარდაჭერის დიდად არც სჯერათ. ეჭვი აქვთ, 
რომ ვარსქენი თავის გავლენებს გამოიყენებს 
და ამ საქმიდანაც მშრალი გამოვა. ასე რომ არ 
მოხდეს, არასამთავრობო სექტორი მზადაა, ბო­
ლომდე გვერდში დაგიდგეს და ყველაფერი გა­
აკეთოს, შენი გამარჯვებისა და ვარსქენის პასუ­
ხისმგებლობაში მიცემისთვის. ახლა საჭიროა შე­
ნი თანხმობა, რათა ამ ხალხს ხელ-ფეხი გაეხსნას 
და მოქმედება დაიწყოს. აბა, თანახმა ხარ, შუშა­
ნიკ, ამ ბრძოლაში ჩაერთო?

შუშანიკი: კი, თანახმა ვარ.
იაკობი: მაშინ ახლა ონლაინ შეხვედრას მოვაწყობ. 

ეს ხალხი გაგეცნობა და ცოტას გაგესაუბრება.
იაკო­ბი ლეპ­ტოპს შუ­შა­ნი­კის­კენ აბ­რუ­ნებს და ონ­
ლა­ინ შეხ­ვედ­რას იწყებს.

იაკობი: გამარჯობა, მეგობრებო, აი, ეს გახლავთ 
შუშანიკი. ალბათ, თავადაც ხედავთ, რა დღეშია 
და თუ რა გვემა გამოიარა, ეს ამბავი, დარწმუნე­
ბული ვარ, ყველამ ნახეთ ჩვენ გვერდზე ატვირ­
თული ვიდეოდან.

ხმა 1: გამარჯობა, შუშანიკ. მე წარმოვადგენ ქალთა 
უფლებების დამცველ ორგანიზაციას და ის, რაც 
თქვენს თავს ხდება, არის გაუგონარი ძალადო­
ბის აქტი და ქალთა უფლებების უხეში დარღვე­
ვა. გპირდებით, ჩვენი იურისტები ამ ქეისს ისეთ 
მსვლელობას მისცემენ, რომ ამ ამბის შესახებ 
მთელი მსოფლიო შეიტყობს.

ხმა 2: სალამი, შუშანიკ, მე გახლავართ ძალადობის 
მსხვერპლი და უუნარო ადამიანების უფლებების 
დამცველი ორგანიზაციის დამფუძნებელი. ის, რაც 
ჩვენ ვიხილეთ, არის ენით აღუწერელი სისასტიკე 

და ტრაგედია. თქვენმა მეუღლემაც აუცილებლად 
პასუხი უნდა აგოს ამ ბოროტებისთვის. ჩვენ მზად 
გვაქვს სარჩელი, რომელსაც ხვალვე შევიტანთ 
სასამართლოში და მოვითხოვთ ვარსქენისთვის 
აღმკვეთი ღონისძიების შეფარდებას.

ხმა 3: დღე მშვიდობისა, მე ვარ რელიგიური უმცი­
რესობების შემწყნარებელი ორგანიზაციიდან და 
უნდა მოგახსენოთ, რომ ჩვენ ვიბრძვით ადამი­
ანის რელიგიური არჩევანის თავისუფლებისთ­
ვის. ამ შემთხვევაში კი ნათლად ირღვევა თქვენი 
უფლება, რელიგიური თავისუფლების არჩევანში. 
ეს კი გახლავთ ადამიანის ნებისა და მრწამსის 
უხეში შებღალვა. მომხდარი ფაქტი რეაგირების­
თვის უკვე გადაეგზავნა მსოფლიო რელიგიათა 
დამცველი ორგანიზაციის შტაბ-ბინას და იქით 
კვირაში ამ საკითხის საჯარო განხილვაც დაი­
გეგმა. თამამად შემიძლია გითხრათ, რომ იმ ქმე­
დებებიდან გამომდინარე, რაც ვარსქენმა თქვენ 
მიმართ ჩაიდინა, დასაწყისისთვის მას აუცილებ­
ლად შეეზღუდება ყველა რელიგიურ ორგანიზა­
ციაში გაწევრიანებისა და მათი სერვისებით სარ­
გებლობის უფლება.

იაკობი: ყველაფერი გასაგებია, მეგობრებო. ჩვენ 
თქვენი იმედი გვაქვს. ახლა კი, მგონი, უკეთესი 
იქნება, ეს შეხვედრა დავასრულოთ და საქმეს 
შევუდგეთ. შუშანიკის ამჟამინდელი მდგომა­
რეობა არ იძლევა მეტის საშუალებას. როგორც 
ვიცი, თქვენ ახლა გჭირდებათ შუშანიკის დას­
ტური, რათა მისი სახელით დაიწყოთ მოქმედება 
და ვარსქენის წინააღმდეგ აგორებულ კამპანია­
საც მსვლელობა მიეცეს. აბა, შუშანიკ, აძლევ ამ 
ხალხს ნებართვას, რათა შენი სახელით იმოქმე­
დონ და მოძალადე ვარსქენი მსჯავრდადებულის 
სავარძელზე დასვან?

შუშანიკი: დიახ, ვაძლევ.
იაკობი: ძალიან კარგი. ესეც ასე. დასტური არის და 

ახლა თქვენი ჯერია. იმედი გვაქვს, არ დაგვაღა­
ლატებთ და დაგვეხმარებით სამართლიანობის 
აღდგენაში. ახლა კი დაგემშვიდობებით და წარ­
მატებას გისურვებთ ყველას. ღმერთმა გვიშვე­
ლოს. ამინ!

იაკობი მოსაუბრეთ პირჯვარს სახავს. ნათდება მე­
ორე ოთახი, სადაც ვარსქენი სავარძელში ზის და 
გახსნილ ლეპტოპს უცქერს.

ვარსქენი: მოგესალმებით ქალთა და ზოგადად 
ადამიანთა უფლებათა დამცველნო, სამართლია­
ნობის აღდგენის მსურველნო და გაჭირვებულთა 
ტალკვესნო. რამდენადაც ვიცი, თქვენ განგიზრა­
ხავთ, დამიპირისპირდეთ, გამასამართლოთ და 
პასუხისმგებლობაშიც კი მიმცეთ. მინდა, გითხ­
რათ, რომ მესმის თქვენი აღშფოთების და ბო­

ლომდე ვეთანხმები თქვენს ნარატივს, ძალადო­
ბა ცუდია... რა ვიცი, რა გითხრათ, ასე გამოვიდა, 
რაც მომივიდა და თუ არ შეგიძლიათ, შემინდოთ 
და მაპატიოთ, მაშინ შეგიძლიათ, მთაწმინდიდან 
გამოექანოთ და აგერ დამასკდეთ. ჰა... ჰა... ჰა...

ხმა 1: ბატონო?
ხმა 2: ეს, მგონი, დაგვცინის კიდეც? შეხედეთ, რა 

დღეშია ეს არაადამიანი და პირუტყვი.
ხმა 3: ერთი ვნახოთ, მერე როგორ აჭიკჭიკდება, 

ბრალდადებულის სავარძელში რომ ჩაჯდება. 
არა მგონი, მერეც სიცილისა და ოხუნჯობის ხა­
სიათზე იყოს.

ვარსქენი: ძალიანაც ნუ აჟიტირდებით და ნურც 
როლში შეხვალთ, თქვე გრანტიჭამიებო. ახლა 
კარგად მომისმინეთ. იქით კვირაში მინისტრად 
წარმადგენენ. იმის იქით კვირაში კი ჩემი სამი­
ნისტრო ინიციატივით გამოვა და პარლამენტში 
კანონპროექტს წარადგენს, რომელიც აკრძა­
ლავს უცხოეთიდან არასამთავრობო ორგანი­
ზაციების დაფინანსებას. რა თქმა უნდა, ეს ინი­
ციატივა დიდ მხარდაჭერას მოიპოვებს და პარ­
ლამენტიც კანონს ერთპიროვნულად დაუჭერს 
მხარს. შესაბამისად, იქითა თვიდან ჩემი ფეხები 
ჩაგერიცხებათ ანგარიშებზე და ისევ იქ აღმოჩ­
ნდებით, სადაც მანამდე იყავით, ანუ ტრაკში... 
გამოდის, რომ სხვა რამ საქმე და ან კი ხელობა 
თუ არ იცით, მშივრები დაწყდებით, თქვე უპატ­

რონოებო. მგონი, გასაგებად აგიხსენით არსებუ­
ლი ვითარების არსი? რას დადუმებულხართ, აბა, 
სადაა თქვენი მხურვალება და ბრძოლის ჟინი, 
თქვე მართლა ნეხვის ხოჭოებო? მოკლედ, ბევ­
რი რომ არ გავაგრძელო, თუ კარგად მოიქცევით, 
გპირდებით, მე მოვიძიებ თქვენთვის დაფინანსე­
ბის წყაროს. საიდან და როგორ, ეგ უკვე ჩემი საქ­
მეა. თქვენ არაფერი მოგაკლდებათ და ისევ ისე 
გააგრძელებთ ცხოვრებასა და მაგ ნეხვის გრო­
ვის ქექვას, როგორც აქამდე იყო. ჩემი პირობა კი 
ერთია. თქვენ უნდა დაივიწყოთ შუშანიკი, მისი 
ამბავი და მათ შორის მეც. ყველაფერი ძალიან 
მარტივია, არა? აბა, რას იტყვით?

ხმა 1: და ვიდეო?
ხმა 2: და საზოგადოებრივი აზრი?
ხმა 3: და შუშანიკი?
ვარსქენი: ეგ უკვე თქვენ არ გეხებათ. მაგ საქმეს 

მე მივხედავ. ეგ ვიდეო ძალიან მალე საერთო­
დაც გაქრება, საზოგადოებრივი აზრი სულ სხვა 
მიმართულებით დაიწყებს ფორმირებას და შუ­
შანიკის ბედ-იღბალს კი მე გადავწყვეტ. აბა, შევ­
თანხმდით?

ის­მის კო­ლექ­ტი­უ­რი დას­ტუ­რი და ონ­ლა­ინ შეხ­ვედ­
რაც სრულ­დე­ბა. ბნელ­დე­ბა ორი­ვე ოთახ­ში. ის­მის 
ვარ­ს­ქე­ნის მო­გუ­დუ­ლი ხმა.

ვარსქენი: ალო, ჰო, თაზო, მე ვარ. მოკლედ, მა­
გარი კი გამიჩალიჩეს ამ ვიდეოს თემით, მაგრამ 
მოვაგვარე ყველაფერი და ახლა საჭიროა, ის ვი­
დეო იმ გვერდიდან საერთოდ გაქრეს. მერე ჩემ 
გვერდზე უნდა დაიდოს რამე ძველი მემორი, სა­
დაც ბედნიერი შუშანიკი ჩემთან ერთად იქნება 
აღბეჭდილი. ამავდროულად უნდა გავრცელდეს 
ინფორმაცია, რომ ეს ყველაფერი იყო ფაბრი­
კაცია და ემსახურებოდა ჩემი იმიჯის შელახვას. 
გასაგებია? ჰოდა, ძალიან კარგი. ყველაფერი შე­
თანხმებულია მთლად უფროსთან, ჩემს სასიმამ­
როსთან და შეგიძლია, სრულად გამოიყენო სა­
ხელმწიფო რესურსი. აბა, შეუდექით ახლა საქმეს 
და ისე ქენით, რომ ხვალ შუშანიკის ხსენებაც კი 
აღარსად იყოს. 

სცენა მერვე:

ნათ­დე­ბა პირ­ვე­ლი ოთა­ხი. ჩანს მა­ღა­ლი იერარ­ქი, 
რო­მე­ლიც ჯვარ­ც­მას­თან სწი­რავს. მე­ო­რე ოთახ­ში 
შუ­შა­ნი­კია ღვთის­მ­შობ­ლის პა­ტა­რა ხატ­თან ჩა­მუხ­
ლუ­ლი და ლო­ცუ­ლობს. სამ­ხედ­რო ფორ­მა­ში გა­
მოწყო­ბი­ლი ვარ­ს­ქე­ნი მა­ღალ იერარ­ქ­თან შე­დის.

	 15 gv. 

	 16 gv. 

ვარსქენი: დამლოცე, მამაო, თუმცა არ გინდა. სულ 
დამავიწყდა, რომ სხვა რწმენაზე გადავედი.

მაღალი იერარქი: ღმერთმა შეგინდოს, შვილო ჩე­
მო...

ვარსქენი: რა ქნას? შემინდოს? მე თუ შენ? კაცი 
სანადიროდ წავედი და სახლში დაბრუნებულმა 
აღმოვაჩინე, რომ ცოლი შინ აღარ მყავს. თურ­
მე შენთან არ წამოსულა?! შენც დიდსულოვნად 
შეგიფარებია და აქ დაგიბინავებია რომელიღაც 
კელიაში. ახლა რა გამოდის, მამაო, რომ ცოლი 
მომტაცე? აღარ გინდა, მამაო, შავი ჯიპი თუ რო­
გორაა საქმე?

მაღალი იერარქი: ვარსქენ, შვილო, მე იმიტომ შე­
ვიფარე სახლიდან წამოსული შუშანიკი, რომ 
სხვაგან არ წასულიყო. აქ, ჩემი მეთვალყურეო­
ბის ქვეშ ყოფილიყო. თან ცოტა ვანუგეშე, ვესა­
უბრე და უსაფრთხოდ შემოგინახე, რათა რამე 
კიდევ უარეს შარში არ გახვეულიყავით.

ვარსქენი: ვაჰ, ესე იგი, ჩემზე ზრუნავდი, არა? უხ, 
შენ გენაცვალე, რა? შემოგინახე, ახალ შარში 
რომ არ გახვეულიყავიო, არა? და იცი, რა მაინ­
ტერესებს, იმ ძველ შარშიც შენ ხომ არ გამხვიე 
და ის დედამოტყნული კამერაც შენ ხომ არ მიეცი, 
შუშანიკს, ჰა?

მაღალი იერარქი: ვარსქენ, აბა, რას ამბობ? ამას 
რად მკადრებ? ხომ იცი, რომ მე ყოველთვის შენ 
მხარეს ვარ, შენთვის ვლოცულობ და მარადჟა­
მიერ შენს კეთილდღეობაზე ვზრუნავ.

ვარსქენი: კაი, ამჯერად დაგიჯერებ. ოღონდ ეგ 
ლოცვა მაგრად მკიდია და დანარჩენი კი ეგ­
რე გააგრძელე, თორემ გადაუხვევს ის შავი ჯი­
პი სადმე სხვაგან და შენც დარჩები ეგრე, ახალი 
მანქანის გარეშე. 

მაღალი იერარქი: მე მაინც ვილოცებ შენი სულის 
შენდობისთვის, რადგან სხვანაირად არ შემიძ­
ლია...

ვარსქენი: კაი, კაი, მორჩი ახლა ამ მლიქვნელო­
ბას. რაც გინდა, ის ქენი, ოღონდ დაიმახსოვრე, 
რომ ჩემი ცოლი არის ჩემი საკუთრება და არავის 
აქვს მისი შეფარების უფლება ჩემი ნებართვის 
გარეშე. აბა, სადაა ეგ ურჩი ქალბატონი? გამო­
უშვი, ერთი კარგად უნდა ვანუგეშო, ჩემებურად... 
ჰა... ჰა...ჰა...

მაღალი იერარქი: ვარსქენ, შვილო, მოდი, იცი, რა 
ვქნათ...

ვარსქენი: სად არის-მეთქი? კიდევ რამე ზედმეტს 
იტყვი და შვილებს გეფიცები, წიხლებით შეგდგე­
ბი, შე მართლა ბებერო კუანავ.

მაღალი იერარქი: გვერდზე სენაკშია. ოღონდ ერ­
თსაც გთხოვ...

ვარსქენი: წადი, შენი...

ვარ­ს­ქე­ნი მა­ღალ იერარქს პან­ღურს უთა­ვა­ზებს 
და მე­ო­რე ოთახ­ში გა­დის, სა­დაც შუ­შა­ნი­კი ლო­ცუ­
ლობს.

ვარსქენი: სალამი, ცოლო. ტყუილად იტყავებ მუხ­
ლებს, ხომ ხედავ, რომ მაინც არ ესმის მაგ შენს 
ღმერთს შენი?! ჰა, ახლა შენი ნებით წამოხვალ 
სახლში, თუ მანქანაზე ჩაგიბა და ძაღლივით 
გათრიო?

შუშანიკი: შენ საკუთარი თავი არ გებრალება, 
უბადრუკო ვარსქენ, და აბა, მე რას შემიწყალებ?

ვარსქენი: შეგიწყალებ? შენ რა გგონია, რომ იმ ფა­
რული კამერისა და ვიდეოს ამბავი დამავიწყდა? 
რა, მართლა ფიქრობ, რომ იმ ამბის ჩაფარცხვა 
ადვილი საქმე იყო? იცი, ქალო, რამდენი ადამი­
ანის შეწუხება მომიხდა, რომ ის შენი იდიოტური 
ვიდეო და მას მოყოლილი ამბები გამქრალიყო? 
არაფერიც შენ არ იცი, შე ბნელო. მთელი ქვეყანა 
ხალხი შევაწუხე და ათასი კაცის ვალში ჩავდექი. 
მოკიდე ახლა ხელი მაგ შენს ძონძებს და წამო­
ეთრიე სახლში.

შუშანიკი: საბრალო, ვარსქენ...
ვარსქენი: საბრალო შენ და დედის ტყვნა... ახლა 

კარგად მიყურე და საკუთარი თავი დაადანა­
შაულე, იმაში, რაც მოგივა. ოღონდ აქ არა, იქ, 
ჩვენ სახლში უნდა ამოგხადო სული, შე დამპალი 
ხის ნაყოფო. თან ჯერ მანქანაზე უნდა ჩაგიბა და 
უპატრონო ძაღლივით გათრიო.

ვარ­ს­ქე­ნი ყვი­რის, იგი­ნე­ბა და შუ­შა­ნიკს წიხ­ლებს 
ურ­ტყამს. ჯი­ბი­დან იღებს თოკს და გა­თი­შულ შუ­
შა­ნიკს ცალ ხელ­ზე აბამს. თო­კის მე­ო­რე ბო­ლოს 
მკლავ­ზე იხ­ვევს და შუ­შა­ნიკს პირ­ველ ოთახ­ში მი­
ათ­რევს. შე­ში­ნე­ბუ­ლი იერარ­ქი კე­დელს ეკ­ვ­რის და 
პირ­ჯ­ვარს იწერს. ვარ­ს­ქენს შუ­შა­ნი­კი თრე­ვით გაჰ­
ყავს სცე­ნი­დან. ის­მის მან­ქა­ნის ძრა­ვი­სა და სა­ბუ­რა­
ვე­ბის ბღუ­ი­ლის ხმა.

სცენა მეცხრე:

სცე­ნა­ზე ბნე­ლა. დრო­დად­რო ანა­თებს მან­ქა­ნის ფა­
რე­ბი. ის­მის ხალ­ხის ტი­რი­ლი­სა და გო­დე­ბის ხმა. 
მან­ქა­ნის გაბ­მუ­ლი სიგ­ნა­ლი და ვარ­ს­ქე­ნის ყვი­რი­
ლი: - გა­ი­წი­ეთ, გზა... გზა... გა­და­დით, თო­რემ ყვე­
ლას ზედ გა­და­გივ­ლით თქვე ბაღ­ლინ­ჯო­ე­ბო. არა­
ვინ გა­ბე­დოს და შე­ე­ხოს ჩემს ცოლს, თო­რემ აქ­ვე 
მი­გა­სიკ­ვ­დი­ლებთ. ის­მის შუ­შა­ნი­კის სუს­ტი ხმა:  
„ნუ სტი­რით, ძმა­ნო ჩემ­ნო და და­ნო ჩემ­ნო და 
შვილ­ნო ჩემ­ნო, არა­მედ ლოც­ვით მო­მიხ­სე­ნი­ეთ. და 
ამი­ე­რი­დან დაგ­შორ­დე­ბით თქვენ, რად­გან ცი­ხი­დან 
გა­მო­სულს ცოცხალს ვე­ღარ მი­ხი­ლავთ.“

14 gv.

	

15 gv.

	

სცენა მეათე:

ნათ­დე­ბა ორი­ვე ოთა­ხი. პირ­ველ­ში დაც­ვის პო­ლი­
ცი­ის ფორ­მა­ში გა­მოწყო­ბი­ლი კა­ცი დგას და კარს 
და­რა­ჯობს. მე­ო­რე­ში კი შუ­შა­ნი­კია კე­დელ­თან ჩა­
მუხ­ლუ­ლი. ხელ­-­ფეხ­ზე ბორ­კი­ლე­ბი ადევს და კი­
სერ­ზე კი უშ­ვე­ლე­ბე­ლი ჯაჭ­ვი უკე­თი­ა. პირ­ველ 
ოთახ­ში ვარ­ს­ქე­ნი შე­დის.

ვარსქენი: აბა, რას შვრება, ცოცხალია?
დაცვა: კი, უფროსო. ძალიან ცუდად არის, მაგრამ 

ცოცხალია.
ვარსქენი: არა უშავს, მალე ჩაძაღლდება. შენ მანდ 

არავინ შეუშვა და გააკონტროლე, რომ საკვები 
არ შეაწოდონ. შიმშილით უნდა ამოვხადო სული.

დაცვა: კარგი, უფროსო. არავის შევუშვებ.

ვარ­ს­ქე­ნი გა­დის. ოთახ­ში იაკო­ბი შე­მო­დის. 

იაკობი: სალამი. ხომ შემიშვებ?
დაცვა: ვერა. უფროსმა არავინ შეუშვაო.
იაკობი: გრცხვენოდეს მერე. ჩვენს ქალბატონს სა­

სიკვდილოდ იმეტებ?
დაცვა: აბა, რომ შეგიშვა, მერე მე მომკლავენ.
იაკობი: ვერავინ გაიგებს.
დაცვა: არა, არ გამოვა ეგ საქმე.
იაკობი: აი, გამომართვი. 100 დოლარია. ესაა სულ 

რაც მაქვს.
დაცვა: ძალიან დიდ საფრთხეში მაგდებ.
იაკობი: ნუ გეშინია.

დაცვა: კარგი, შედი სულ ცოტა ხნით, ოღონდ საკ­
ვები არ შეიტანო.

იაკობი: მხოლოდ პური და ღვინო.
დაცვა: არა-მეთქი.
იაკობი: აგერ 20 ლარსაც დაგიმატებ.
დაცვა: კარგი, ოღონდ დროზე ქენი.

იაკო­ბი შე­დის მე­ო­რე ოთახ­ში და შუ­შა­ნი­კის წინ 
მუხ­ლებ­ზე ეცე­მა.

იაკობი: ეს რა დღეში ჩაგაგდეს ჩემო ქალბატონო. 
ეს რა დაგმართა ველურმა ვარსქენმა. აბა, ასე 
როგორ შეიძლება. მე მაპატიე, შუშანიკ, მე შემინ­
დვე, რომ ვერაფრით დაგეხმარე...

შუშანიკი: ნუ ტირი, იაკობ. ესაა ჩემი გზა და ხვედ­
რი. უნდა გიხაროდეს, რადგან ქრისტეს სახელის 
სადიდებლად მოწამებრივად აღვესრულები.

იაკობი: კი, მიხარია, ჩემო ქალბატონო, რომ შე­
ნი მაგალითით მრავალს გააძლიერებ რწმენა­
ში, მაგრამ თან გული სისხლით მევსება, ასე რომ 
გხედავ. ნება მომეცი, იარებს მაინც მოგბან.

შუშანიკი: არ გინდა, იაკობ. მე ეს სხეული უკვე დი­
დი ხანია დავთმე და ახლა მხოლოდ ერთს მოვე­
ლი, მალე შევეყარო უფალს.

იაკობი: მაშინ, აი, პური და ღვინო მოგიტანე და 
ესენი მაინც მიიღე. ძალიან დაუძლურებული ხარ.

შუშანიკი: არ შემიძლია იაკობ, კბილები სულ ჩა­
ლეწილი მაქვს.

იაკობი: ღმერთო ჩემო, რისთვის? რად გაიმეტე 
ასე...

იაკო­ბის ტი­რი­ლის ხმა­ზე დაც­ვა შე­მო­დის და ოთა­
ხი­დან ძა­ლით გაჰ­ყავს. შუ­შა­ნიკს გუ­ლი მის­დის. 
ატი­რე­ბუ­ლი იაკო­ბი სცე­ნი­დან გა­დის. ოთახ­ში ჯო­
ჯი­კი შე­მო­დის.

ჯოჯიკი: ცოცხალია?
დაცვა: კი.
ჯოჯიკი: გააღე კარი.
დაცვა: უფროსმა თქვა, არავინ შეუშვაო.
ჯოჯიკი: გააღე-მეთქი და მეორეჯერ აღარ გამამე­

ორებინო.

დაც­ვა კარს აღებს და ორი­ვე­ნი შუ­შა­ნიკ­თან შე­დი­
ან. შუ­შა­ნი­კის შემ­ყუ­რე გა­ოგ­ნე­ბულ ჯო­ჯიკს თვალ­ზე 
ცრემ­ლი ად­გე­ბა და სა­ხე­ზე ხე­ლებს იფა­რებს. 

ჯოჯიკი: ვარსქენი სადაა?
დაცვა: მადრიდში, მივლინებაშია.

ჯო­ჯი­კი ჯი­ბი­დან ტე­ლე­ფონს იღებს, ხმა­მა­ღალ­ზე 
რთავს და ვარ­ს­ქენს ურე­კავს. 

ჯოჯიკი: ვარსქენ, მე ვარ. გემუდარები, ასე ნუ მოკ­
ლავ ამ ქალს და ექიმი მაინც მოუყვანე. 

	 17 gv. 

ვარსქენი: შენ რა, ის ნახე? შიგნით შეხვედი? მაინც 
შეგიშვა იმ გამოყლევებულმა? დამაცადოს მაგან, 
რას ვუზამ, ჯერ ჩამოვიდე...

ჯოჯიკი: ვარსქენ, ცოდოა. ვერ მოძრაობს. ვერ ჭამს. 
იარებიდან სისხლი სდის. ვარსქენ, გევედრები, 
მომეცი უფლება - მივხედო.

ვარსქენი: მიხედო კი არა, ის არ გინდა... ეგრე უპატ­
რონოდ უნდა ჩაძაღლდეს ეგ ღორის გაგდებული.

ჯოჯიკი: ვარსქენ, ძმობას გაფიცებ. ჩვენი მშობლე­
ბის ხსოვნას... თუ კი რამ წმინდა გაქვს, ყველა­
ფერს გაფიცებ, ნუ მოკლავ შუშანიკს ასე.

ვარსქენი: ნუ შემეცი და გამიტრაკე რა საქმე. არ 
მცალია ახლა შენთვის, ესპანეთის მონარქთან 
შეხვედრაზე შევდივარ.

ჯოჯიკი: მომისმინე, ვარსქენ. საერთოდ აღარა­
ფერს გთხოვ ცხოვრებაში, ოღონდ ახლა მომეცი 
საშუალება, რომ ამ ქალს რამით მაინც დავეხმა­
რო.

ვარსქენი: აუუუ, უკვე შემაღონე, რა. ხომ გითხარი, 
არა-მეთქი.

ჯოჯიკი: შვილების ხათრით მაინც... ეგ ხომ დედაა 
მაგათი...

ვარსქენი: კაი, ნუღარ შემჭამე. ახსენი ეგ დედა­
მოტყნული ბორკილები და ჯაჭვი. ოღონდ მეტი 
არაფერი. ეგდოს მანდ ისე, როგორცაა და იქნებ, 
ჩემ ჩამოსვლამდე ჩაძაღლდეს კიდეც. გაიგე? გა­
საგებია? მარტო ბორკილები და ჯაჭვი. მეტი არა­
ფერი.

ჯოჯიკი: კი, გასაგებია.

ჯო­ჯი­კი დაც­ვას გა­სა­ღებს არ­თ­მევს, შუ­შა­ნი­კის წინ 
იმუხ­ლავს და ბორ­კი­ლებ­სა და ჯაჭვს ხსნის. უგო­
ნოდ მყო­ფი შუ­შა­ნი­კი ხელ­ში აყავს და სა­წოლ­ზე 
აწ­ვენს. წყალ­სა და ტი­ლოს იღებს და მი­სი ჭრი­ლო­
ბე­ბის და­მუ­შა­ვე­ბას იწყებს.

სცენა მეთერთმეტე:

პირ­ველ ოთახ­ში რი­გი დგას, რო­მელ­საც დაც­ვა 
აკონ­ტ­რო­ლებს. მომ­ლოც­ველ­ნი სა­თი­თა­ოდ მი­დი­ან 
საპყ­რო­ბი­ლეს კარ­თან და იქ და­ტა­ნე­ბუ­ლი პა­ტა­რა 
სარ­კ­მ­ლი­დან ესა­უბ­რე­ბი­ან შუ­შა­ნიკს. კე­დელ­ზე გაკ­
რუ­ლია ბა­ნე­რი, რო­მელ­ზეც დი­დი ასო­ე­ბით წე­რი­ა: 
ფო­ტო და ვი­დეო გა­და­ღე­ბა აკ­რ­ძა­ლუ­ლი­ა.

მთხოვნელი 1: დედაო შუშანიკ, შემეწიე. ჩემს 
შვილს მაღალი სიცხე აქვს მეათე დღეა და ძლი­
ერ ახველებს.

შუშანიკი: ეგ არაფერი და მაგას ნუ შეუშინდები. ძი­
ლის წინ თხის ქონით დაუზილე ზურგი და ათჯერ 
წაიკითხე ღვთისმშობლის ლოცვა ,,მოწყალებისა 
კარი განგვიღენ“. მეორე დილას კი უზმოზე ეკ­

ლესიაში წაიყვანე და აზიარე. ყოველ დილას ერ­
თი კოვზი თაფლი მიეცი და შვილის ავად ყოფნა 
რა არის, სულ დაგავიწყდება.

მთხოვნელი 2: წმიდაო დედაო, სამჯერ მუცლად 
ვიღე და სამივეჯერ მომეშალა. დამეხმარე და 
მირჩიე რა ვქნა, თორემ დამენგრევა ოჯახი.

შუშანიკი: შენცა და შენმა ქმარმაც ეს დიდი მარ­
ხვა შეინახეთ. ცალ-ცალკე დაწექით ამ მარხვის 
დროს და არ შეიცნოთ ერთმანეთი. აღდგომას 
კი ბოდბის მონასტერში წადით, წმინდა ნინოს 
თაყვანი ეცით და მერე იქაურ წყალში განიბანეთ 
ორთავემ. სამი თვის განმავლობაში ისევ მუც­
ლად იღებ და გეყოლება ტყუპი ვაჟი პეტრე და 
პავლე.

მთხოვნელი 3: ჩემო დედაო, გოგოს ვერ ვათხო­
ვებთ და ბიჭს კი ცოლი ვერ მოჰყავს. მეზობლები 
ასე იძახიან, ალბათ ჯადო გაქვთ გაკეთებული და 
მაგიტომაც არ ეხსნებათ ბედი თქვენს შვილებსო.

შუშანიკი: ერთი წლის განმავლობაში ყოველ კვი­
რა დღეს დააპურეთ გაჭირვებულნი და უმკურნა­
ლეთ უპატრონო სნეულთ. წლის თავზე ორ ქორ­
წილს ერთად გადაიხდით და დიდი ლხინი გეწვე­
ვათ ოჯახში.

მთხოვნელი 4: მიშველე შუშანიკ, კეთრი შემეყარა 
და ზეზეურად ვიხრწნები. სად არ ვიყავი და ვინ 
არ მიწამლა, მაგრამ სულ ტყუილად, არაა ჩემი 
საშველი, ვკვდები...

შუშანიკი: არც იქნება საშველი, რადგან მოუნათ­
ლავი ხარ. თუ გინდა, რომ განიკურნო, ჯერ უნ­
და მოინათლო და მიიღო ღვთის რჯული, შემდეგ 
იერუსალიმში წახვიდე და მაცხოვრის საფლავი 
მოილოცო. უკან რომ დაბრუნდები, აქ მოდი და 
ერთად შევწიროთ მადლობა უფალს შენი გამო­
ჯანმრთელებისთვის.

სცენა მეთორმეტე:

პირ­ველ ოთახ­ში ბნე­ლა. შუ­შა­ნი­კის საპყ­რო­ბი­ლეს 
მხო­ლოდ სან­თ­ლის მკრთა­ლი შუ­ქი ანა­თებს. აჩ­რ­
დი­ლი მი­დის კარ­თან და შუ­შა­ნიკს ეჩურ­ჩუ­ლე­ბა.

აჩრდილი: მორჩა, გათავდა...
შუშანიკი: რომელი ხარ?
აჩრდილი: მე ვარ.
შუშანიკი: ვინ შენ?
აჩრდილი: ის ვინც ამბავი უნდა გამცნოს.
შუშანიკი: რა ამბავი?
აჩრდილი: ამბავი შენი შვილებისა.
შუშანიკი: რაშია საქმე, რა სჭირთ ჩემს შვილებს?
აჩრდილი: შენი შვილები ვარსქენს შეუერთდნენ 

და განუდგნენ შენს ღმერთს.

	 16 gv. 

16 gv.

	
	 18 gv. 

შუშანიკი: სიცრუეა... ცრუობ, ვინც არ უნდა იყო. 
მითხარი შენი სახელი.

აჩრდილი: რამდენი ხანია, შენი შვილები შენ სანა­
ხავად არ მოსულან?

შუშანიკი: არ ვიცი, ალბათ ერთი კვირაა. ეგ რა შუ­
აშია მერე?

აჩრდილი: თავშია... გერიდებიან და რცხვენიათ შე­
ნი. ვარსქენმა მოახერხა და თავის რჯულზე გადა­
იყვანა შენი შვილები.

შუშანიკი: არა მჯერა შენი. ტყუი... და ვინ ხარ სა­
ერთოდ, ვინ გამოგგზავნა? რად გინდა, რომ მო­
მიწამლო გონება ეჭვითა და დარდით? მითხარი 
შენი სახელი, თუ ეშმაკის წარგზავნილი არა ხარ. 
და თუ მან გამოგგზავნა ჩემს საცდუნებლად და 
სასოწარკვეთაში ჩასაგდებად, მაშინ განვედი 
ჩემგან, რადგან მტკიცედ ვდგავარ რწმენაში.

აჩრდილი: შენ კი, მაგრამ შენი შვილები ვეღარ 
დგანან მტკიცედ. მათ უარყვეს ღმერთი და ზურ­
გი გაქციეს შენ. ამიერიდან მარტო ხარ და აღარ 
გყავს შენ აღარც ქმარი და აღარც შვილები.

შუშანიკი: და თუ ეს განსაცდელიც მომივლინა მე 
ღმერთმა ჩემმა, დაე იყოს ნება მისი. მანვე მი­
ბოძა მე შვილები ჩემნი და ისვე განკარგავს მათ 
ბედსა და იღბალს.

აჩრდილი: და მარტოობის არ გეშინია? მიდი, შენც 
განუდექი ღმერთს და შეუერთდი შენს ოჯახს.

შუშანიკი: არ მეშინია. არ შემიძლია. არ განვუდგე­
ბი.

აჩრდილი: მაშინ მარტოობაში ამოგხდება სული და 
ვეღარ პოვებ სიმშვიდეს, რადგან აღარ ებარები­
ან უფალს შენი შვილები და ვეღარც მათ თავს 
შეავედრებ.

შუშანიკი: მე არასდროს ვიქნები მარტო, რადგან 
ჩვენთან არს ღმერთი.

აჩრდილი: არს და იყოს...

სცენა მეცამეტე:

ნას­ვა­მი ვარ­ს­ქე­ნი მი­დის შუ­შა­ნიკ­თან. დაც­ვას ოთა­
ხი­დან უშ­ვებს და და­კე­ტილ კარ­თან დგე­ბა.

ვარსქენი: შუშანიკ, მე ვარ.
შუშანიკი: აქ რამ მოგიყვანა?
ვარსქენი: მინდა, რომ სახლში დაბრუნდე.
შუშანიკი: ყოველივე იმის მერე რაც იყო?
ვარსქენი: მოდი, ყველაფერი დავივიწყოთ და თა­

ვიდან დავიწყოთ.
შუშანიკი: რატომ? რატომ მთხოვ ამას? რად გინდა 

ეს ყველაფერი? შენც ხომ იცი, რომ ერთხელ გა­
ტეხილს ვეღარ გაამთელებ.

ვარსქენი: მზად ვარ, ვცადო.
შუშანიკი: რისთვის?
ვარსქენი: ჩვენი ერთად ყოფნისთვის.

შუშანიკი: ალბათ ხუმრობ, ხომ? შენ არ იყავი, რომ 
დაიქადნე, როცა აქ დამამწყვდიე, აქედან ცოცხა­
ლი ვეღარ გამოხვალო? ჰოდა, ჩათვალე, რომ 
მოვკვდი. და თუ გინდა, რომ სახლში დავბრუნ­
დე, მაშინ მკვდრეთით უნდა აღმადგინო. და შენ 
მკვდრების აღდგენა შეგიძლია? და თუ შეგიძ­
ლია, მაშინ ჯერ დედაშენი აღადგინე მკვდრე­
თით, რათა თავისი თვალით ნახოს, რა დღეში 
ჩაიგდე თავი.

ვარსქენი: იცი, ის დღე გამახსენდა, ჩვენი ქორწი­
ნების 10 წლის თავის აღნიშვნისას რესტორანში 
ტვისტს რომ ვცეკვავდით.

შუშანიკი: ნუ გავიწყდება, რომ შენ თქვი ყველა­
ფერზე უარი.

ვარსქენი: მე ახლაც მიყვარხარ და შენთან ერთად 
მინდა ყოფნა.

შუშანიკი: და მეორე ცოლი?
ვარსქენი: ძირითადად შენთან ვიქნები ხოლმე.
შუშანიკი: ტყუი... შენ მთელი ცხოვრებაა ტყუი და 

უკვე დიდი ხანია აღარ გიყვარვარ.
ვარსქენი: პირიქით, შენი თითოეული ბუწუწი მიყ­

ვარს.
შუშანიკი: შენი აღარ მჯერა.
ვარსქენი: იცოდე, გაგანადგურებ.
შუშანიკი: შენ ეს უკვე ქენი.
ვარსქენი: იცოდე, ჩემი თუ არ იქნები, არც არავისი 

იქნები.
შუშანიკი: ამიერიდან მე მხოლოდ ღმერთს ვეკუთ­

ვნი.
ვარსქენი: ცდები, შენ მე მეკუთვნი.

გაბ­რა­ზე­ბუ­ლი ვარ­ს­ქე­ნი კარს წიხ­ლებს ურ­ტყამს, 
აფურ­თხებს და ყვი­რის: -  მე მე­კუთ­ვ­ნი, მხო­ლოდ 
მე მე­კუთ­ვ­ნი...
 
სცენა მეთოთხმეტე:

ნათ­დე­ბა საპყ­რო­ბი­ლე. შუ­შა­ნი­კი კე­დელს არის 
მიყ­რ­დ­ნო­ბი­ლი მხრით და ფსალ­მუ­ნებს კითხუ­
ლობს. ძა­ლი­ან ცუ­დად გა­მო­ი­ყუ­რე­ბა. იქ­ვე დგას 
იაკო­ბი და შე­წუ­ხე­ბუ­ლი სა­ხით უმ­ზერს.

იაკობი: შუშანიკ, დაო ჩემო, ასე თვითგვემა ნამ­
დვილად აღარ შეიძლება. სულ ფეხზე დგახარ, 
არ ისვენებ და საერთოდ არ გძინავს. საკვებს არ 
იღებ და სულ მარხულობ, გინდაც ხსნილი იყოს. 
ასე თავს დაისნეულებ და მალევე აღესრულები. 
შენ კი პირიქით, დიდხანს უნდა იცოცხლო, რათა 
არ დაშრეს საქმე შენი კეთილი და არ გაწყდეს 
სიტყვა, რომელსაც უფალი შენი ბაგეთი ქადა­
გებს.

17 gv.

	

	 19 gv. 

შუშანიკი: სხვანაირად არ შემიძლია, იაკობ. ვერ 
მოვდუნდები და ვერ მივეცემი ამ ცხოვრების 
მცირე სიამეთაც კი. დრო ისედაც ცოტაა და ეს 
დარჩენილი დღეებიც ლოცვასა და მარხვაში უნ­
და გავატარო. ვინ თუ არა შენ უნდა ხვდებოდე, 
რამხელა ძალა აქვს ლოცვას?! და თუ კი ღმერთი 
მართლა ჩემთან არს სიტყვასა და საქმეში, მაშინ 
როგორ გავჩერდე? როგორ მოვაკლო ლოცვა 
ამ წუთისოფელს, რომელიც სავსეა ცოდვითა და 
განსაცდელით. ვერა, იაკობ, მე ამას ვერ ვიზამ, 
ვერ გავჩერდები.

იაკობი: შუშანიკ, ცოტა ხანს მაინც უნდა მოისვე­
ნო ხოლმე და რამე ნოყიერი საკვები მიიღო, 
რათა შეძლო ამ დიდ ღვაწლში ყოფნა და ლოც­
ვა ჩვენი სულების ხსნისთვის. შენ კი საერთოდ 
არ ისვენებ. ათასში ერთხელ თუ წამოწვები და 
ისიც ქვეშაგად ნაბადს იგებ და ბალიშად კი თავ­
ქვეშ აგურს იდებ. ასე არ შეიძლება, შენი სხეუ­
ლის სიმტკიცესაც აქვს საზღვარი. უნდა დაიძინო 
ხოლმე და სხეული უნდა მოადუნო. ტყავზე და 
აგურებზე წოლით კი ამას ვერ შეძლებ. აი, დახე­
დე შენს ხელებს. ნახე რას დაემსგავსნენ. თითებ­
საც კი ვეღარ ამოძრავებ წესიერად. მხოლოდ 
ძვალი და ტყავი დარჩი. ან ეს სილურჯეები, რაც 
მთელ სხეულზე გაქვს, ნორმალური გგონია? ეს 
ბაღლინჯოს ნაკბენია. მაგ ტყავს რწყილი გასჩე­
ნია და შენით იკვებება.

შუშანიკი: იაკობ, აკი ადრეც გითხარი, რომ მე ჩე­
მი სხეული უკვე დიდი ხანია დავთმე. ახლა ჩემი 
საზრუნავი მხოლოდ სულია. და რა მნიშვნელობა 
აქვს, რა დღეშია ჩემი სხეული, თუ ის ვერაფრით 
დამეხმარება სულის ცხონების გზაზე? 

იაკობი: და თუ მოკვდი დროზე ადრე, როგორღა 
ცხონდები?

შუშანიკი: ეგ უკვე უფლის ნებაა. და თუ ახლავე 
გარდავიცვლები, ეგეც მისი დაშვებით იქნება და 
ჩემი სულის ცხონებაც მხოლოდ მის ხელთ იქნე­
ბა. იმედია, აღსასრულამდე მეტად განვიწმინდე­
ბი და განკითხვის ჟამსაც ცოდვა ჩემი არ გარდა­
ემატება მადლსა ჩემსა.

იაკობი: და ჩვენ რას გვიშვრები? რად გინდა, რომ 
დროზე ადრე დაგვტოვო? შენ ხომ ამდენი ადა­
მიანის ნუგეში ხარ და შენ ხომ ამდენი ადამიანი 
შემოგცქერის იმედის თვალით? შენ ხომ ამდენ 
სულს აძლიერებ შენი არსებობის მაგალითით?!

შუშანიკი: მე არაფერს არ ვშვრები, იაკობ. მე მხო­
ლოდ იარაღი ვარ უფლის ხელში.

იაკობი: ჰოდა, მოდი და დიდხანს ემსახურე უფალ­
საც და ჩვენც. დღეში ერთი ულუფა საკვები მა­
ინც უნდა მიიღო, რათა ძალ-ღონე სრულად არ 
წაგერთვას. შენ კი პირს არაფერს ადებ და უკვე 
კვირაა ნამცეციც არ მიგიღია. ან კი ბოლოს განა 

რა ჭამე? მხოლოდ ფხალის ნახარში მიირთვი და 
სულ ეგ იყო. ასე არ შეიძლება, ჩემო შუშანიკ. ნა­
ხე რას დაამსგავსე შენი სხეული. სახის კანი სულ 
გაგიყვითლდა და თვალები აღარც კი გიჩანს, ისე 
ღრმად ჩაგცვენია. თმაც კი ისე გაგცვივდა, რომ 
რაღაც ადგილებში საერთოდაც აღარ გაქვს. შუ­
შანიკ, შენ სნეული ხარ და მკურნალობა გესაჭი­
როება. ასე დიდხანს ვერ გასტან და ძალიან მალე 
ტანჯვით აღესრულები.

შუშანიკი: შენ ნუ იდარდებ მაგაზე, იაკობ. შენ მხო­
ლოდ ერთსა გთხოვ, დამეხმარო აღდგომის კვი­
რას ვეზიარო. უკვე ექვსი წელია აქა ვარ, ამ საპყ­
რობილეში და ღვთის ნება რომ არა, ამდენ ხანს 
ნამდვილად ვერ გავატანდი. ახლა კი ვგრძნობ, 
რომ ბევრი დრო აღარ დამრჩენია და არ მინდა, 
უზიარებელი წავიდე.

იაკობი: შუშანიკ, შენ მაგაზე არ იდარდო, მოვალთ 
და გაზიარებთ. სხვა რით შემიძლია, გემსახურო 
და შეგიმსუბუქო გაუსაძლისი ყოფა.

შუშანიკი: ილოცეთ ჩემთვის. ილოცეთ, რათა 
უფალმა მომიტევოს შეცოდებანი ჩემნი და როცა 
აღვესრულები, დამიმკვიდროს ცათა სასუფევე­
ლი.

სცენა მეთხუთმეტე:

შუ­შა­ნი­კი ზურ­გით დგე­ბა იაკო­ბის­კენ და უბი­დან 
რა­ღა­ცას იღებს. ტრი­ალ­დე­ბა და გაშ­ლილ ხე­ლის­
გულს აჩ­ვე­ნებს.

შუშანიკი: ჩემი აღსასრულის დღე კი უკვე მართლა 
ახლოა. აი, ნახე.

იაკობი: ეს რა არის? მოძრაობს?
შუშანიკი: კი, მოძრაობს. ეს მატლია, იაკობ. ჩემი 

წყლულები ჯერ დაჩირქდა და ახლა მატლიც და­
ეხვა.

იაკობი: არა, არააა... ასე არ შეიძლება... ასე არ 
უნდა იყოს... შუშანიკ, შენ ზეზეურად იხრწნები... 
ღმერთო, ეს რას ვხედავ... ეს რას მოვესწარი...

შუშანიკი: ნუ ტირი, იაკობ. მერწმუნე, სჯობია, ამ 
ქვეყნად მოკვდავმა მატლმა შეგჭამოს, ვიდრე 
იმქვეყნად უკვდავი მატლი გხრავდეს.

იაკობი: კი მაგრამ, შუშანიკ...
შუშანიკი: არანაირი მაგრამ, იაკობ. ოღონდ ჯერ 

ნურავის ეტყვი ამ ამბავს. ჯერ კიდევ ცოცხალი 
ვარ...

იაკობი: ვაი, რომ ჯერ კიდევ მეც ცოცხალი ვარ და 
ყოველივე ამის მომსწრეც გახლავარ. 

	 19 gv. 

18 gv.

	

	 20 gv. 

სცენა მეთექვსმეტე:

საპყ­რო­ბი­ლე­ში და­ჩო­ქი­ლი ჯო­ჯი­კი და მი­სი მე­უღ­
ლე შე­დი­ან. შუ­შა­ნიკს მუხ­ლებ­ზე ეხ­ვე­ვი­ან და კა­ბის 
კალ­თა­ზე ემ­თხ­ვე­ვი­ან.

ჯოჯიკი: დაო, შუშანიკ, დაგვლოცე.
შუშანიკი: ღმერთმა დაგლოცოთ.
ჯოჯიკი: გავიგე, ძალიან ცუდად არისო და მოვედით 

შენ მოსანახულებლად. როგორ ხარ?
შუშანიკი: ჯერ კიდევ ცოცხალი და მხნე...
ჯოჯიკი: აღსარება უნდა ჩაგაბარო, შუშანიკ. შენ უნ­

და შემინდო ცოდვები და ილოცო ჩემთვის.
შუშანიკი: მერე განა მე ის ვარ, ვისაც აღსარებას 

აბარებენ? და განა მე შემიძლია ცოდვათა მიტე­
ვება?

ჯოჯიკი: შუშანიკ, ადრე ერთი უბედური შემთხვევა 
მომივიდა და კაცი გავიტანე. ღამე იყო. სოფლის 
გზაზე მოვდიოდი მანქანით. ნასვამი კაცი შემხვ­
და. ცხენზე იჯდა და სწორედ მაშინ გადმოვარდა 
იქიდან, მე რომ გავუსწორდი. პირდაპირ ბორბ­
ლებში ჩამივარდა. ზედ გადავუარე. ძალიან შემე­
შინდა და დავიბენი. არ გავაჩერე მანქანა და გზა 
განვაგრძე. მერე გონს მოვეგე და მივბრუნდი. ის 
საწყალი ჯერ კიდევ სუნთქავდა. თავი ჰქონდა გა­
ხეთქილი. არა მგონია, გადარჩენილიყო, თუმცა 
მისი შველა არც მიფიქრია. მეც ნასვამი ვიყავი და 
გამიჭირდებოდა პოლიციასთან თავის მართლე­
ბა. ამიტომაც მივატოვე იქ და გავიქეცი. მის მერე 
მტანჯავს ეს ფიქრი და მოსვენებას არ მაძლევს 
ეჭვი, რომ იქნებ შესაძლებელი იყო იმ კაცის შვე­
ლა?

ჯოჯიკის ცოლი: მეც მაქვს სათქმელი ჩემო, შუშა­
ნიკ. ქალი ხარ და იქნებ, გამიგო კიდეც, თუმცა 
არც ჩემს საქციელს აქვს გამართლება. რამდენ­
ჯერმე მაქვს მუცელი მოშლილი და თავად მაქვს 
მიღებული ჩემი მომავალი შვილების მოკვდინე­
ბის გადაწყვეტილება. ვიცოდი, რასაც ვშვრებო­
დი, თუმცა იმდენად აღარ მინდოდა კიდევ მშო­
ბიარობა, შვილები და მათი მოვლა-პატრონობა, 
რომ გადავწყვიტე, ფეხმძიმობა ხელოვნურად 
შემეწყვიტა.

ჯოჯიკი: კაცი დავაჭერინე. ჩემი მეზობელი იყო. 
ჩხუბი მომივიდა. ეზოში მანქანის გასაჩერებელ 
ადგილზე ვერ შევთანხმდით. ძალიან გამაბრაზა. 
ვიცოდი, სარდაფში გაუფორმებელ იარაღს ინა­
ხავდა. პოლიციაში დავრეკე და ჩავუშვი. იმ საღა­
მოსვე აიყვანეს და 10 წელი მიუსაჯეს. ადრეც იყო 
ნასამართლევი და მკაცრად დასაჯეს. 

ჯოჯიკის ცოლი: ჩვენ სახლთან ერთი ჩემი ნაცნობის 
ტანსაცმლის მაღაზია იყო. ცოტა სულელი გოგო 
ჰყავდა დაყენებული გამყიდველად. ვერასდროს 
ამჩნევდა, რაღაცები რომ გამომქონდა იქიდან. 

ვიცოდი, ვიპარავდი, მაგრამ იმდენად მომწონ­
და, რაც იქ ეკიდა და იმდენად უყურადღებო იყო 
ის გოგო, რომ ცდუნებას ვერ ვუძლებდი. ფულიც 
მქონდა და საშუალებაც, თუმცა რატომ უნდა გა­
დამეხადა იმაში, რაც შემეძლო უფასოდ მქონო­
და. და მეც ვიპარავდი და იმ საწყალ გოგოსაც 
ხელფასიდან აჭრიდნენ დაკარგული საქონლის 
ღირებულებას. ბოლოს იმდენი ვალი დაუგროვ­
და, 2 წელი სულ უხელფასოდ რომ ემუშავა, მაინც 
ვერ გაისტუმრებდა. მერე მაღაზიის მეპატრონემ 
უჩივლა და იმ საწყალმაც ბინა ჩადო მევახშეს­
თან, რათა ვალი გადაეხადა. მერე ის სახლიც 
დაკარგა და დარჩა ცას გამოკიდებული. მგონი, 
ახლა სადღაც სოფელში ცხოვრობს სამადლოდ 
ვიღაც ნათესავთან.

ჯოჯიკი: ერთი მოწილე მყავდა ერთ საქმეში და 
სულ ვატყუებდი. არ იცოდა საქმის მართვა და მეც 
ამით ვსარგებლობდი. არარსებული ხალხი მყავ­
და გაფორმებული სამსახურში და იმათ ხელფას­
საც მე ვიღებდი. შეგნებულად ვზრდიდი ხარჯებს, 
რათა მეტი ფული მეშოვა და იმას კი სჯეროდა ჩე­
მი პატიოსნებისა. ბოლოს გაკოტრდა ის საქმე და 
ის კაციც. მე კი არაფერი მიზარალია და იმ საქმი­
დანაც მხოლოდ ხეირი ვნახე.

ჯოჯიკის ცოლი: ერთი გოგო იყო სტუდენტობისას. 
ძალიან ლამაზი. ყველას ეგ მოსწონდა. ჩემი ჯგუ­
ფელი იყო. ბიჭები გიჟდებოდნენ მასზე. მე ვეჭვი­
ანობდი, რადგან ზედ არავინ მიყურებდა. მერე 
სადღაც დასასვენებლად ვიყავი წასული და იქ 
ერთი ქალი იყო. მკითხაობდა და ჯადოს ხსნიდა. 
აკეთებდა კიდეც. მეც იმ გოგოზე ჯადო გავაკეთე­
ბინე. ვიფიქრე, განა მართლა რამე მოუვა, მაგ­
რამ თუ მოუვა, ძალიანაც კარგი იქნება-მეთქი. 
იმასაც მოუვიდა. არდადეგების მერე ინსტიტუტში 
აღარ მოსულა. ზაფხულის ბოლოს მთაში წასულა 
ლაშქრობაზე და იქ ფეხი დასცდენია. ასე იძახდ­
ნენ, ექვსი მეტრის სიმაღლიდან ჩამოვარდაო. არ 
მომკვდარა, თუმცა ხეიბარი დარჩა და სამუდა­
მოდ ინვალიდის სავარძელს მიეჯაჭვა. არც ახლა 
მჯერა ბოლომდე, თუმცა, იქნებ, იმ ჯადოს ბრა­
ლიც იყო, მე რომ გავუკეთე.

შუშანიკი: გაჩერდით, გთხოვთ, გეყოფათ...
ჯოჯიკი და მისი ცოლი ემუდარებიან: - შეგვინდე, 

შუშანიკ, შეგვინდე...
შუშანიკი: მე არ შემიძლია თქვენი შეწყალება. 

ღმერთმა შეგინდოთ. თუმცა ვილოცებ თქვენთ­
ვის და უფალს შევავედრებ თქვენს თავებს, მაგ­
რამ ერთი კი ვერ გამიგია, თქვენ რად მაქციეთ 
ზურგი და არ გამომესარჩლეთ, როცა მხეცი ვარ­
სქენი უსამართლოდ მჩაგრავდა?

ჯოჯიკი: ჩვენ ვცდილობდით, შუშანიკ, მაგრამ არა­
ვინ გვისმენდა...

19 gv.

	

	 21 gv. 

ჯოჯიკის ცოლი: დედას გეფიცები, შუშანიკ, მუხლებ­
შიც კი ჩავუვარდით, თუმცა არასდროს გაუწევია 
ჩვენთვის ანგარიში. 

შუშანიკი: კარგი, ნუ ღელავთ. ვარსქენმა, მართა­
ლია, დამამდაბლა და წამართვა ყველაფერი, 
რაც ამ ქვეყნად მებადა, თუმცა მისმა სისასტიკემ 
ღმერთს დამაახლოვა და უდიდესი ნუგეში მა­
პოვნინა. ასე რომ, არა მაქვს მე თქვენზე წყენა და 
დამილოცნიხართ. იცოდეთ, ჩვენ ყველას განგვს­
ჯიან და მოემზადეთ ამისთვის. გახსოვდეთ, რომ 
ყველაფერი წარმავალია ამ წუთისოფელში და 
ამიტომაც ნურაფერს მოიხვეჭთ სიკეთის გარდა. 

სცენა მეჩვიდმეტე:

ნათ­დე­ბა დი­დი ეკ­რა­ნი, რო­მელ­ზეც ჩანს საპყ­რო­
ბი­ლე­ში მწო­ლი­ა­რე და­უძ­ლუ­რე­ბუ­ლი შუ­შა­ნი­კი. 
კად­რე­ბი არის შავ­-­თეთ­რი, უხ­მო და ცო­ტა­თი აჩ­
ქა­რე­ბუ­ლი. მსგავ­სია ძვე­ლი შავ­-­თეთ­რი და მუნ­ჯუ­
რი დო­კუ­მენ­ტუ­რი ფილ­მი­სა. ნაჩ­ვე­ნე­ბი­ა, რო­გორ 
მი­დი­ან შუ­შა­ნიკ­თან მომ­ლოც­ველ­ნი, სამ­ღ­ვ­დე­ლო 
პირ­ნი, უფ­ლე­ბა­დამ­ც­ველ­ნი, მთავ­რო­ბის წარ­მო­
მად­გენ­ლე­ბი, სხვა­დას­ხ­ვა პრო­ფე­სი­ის ფორ­მი­ა­ნი 
ადა­მი­ა­ნე­ბი, მდიდ­რე­ბი და ღა­რი­ბე­ბი. კა­ბის კალ­
თა­ზე ემ­თხ­ვე­ვი­ან, და­ლოც­ვას იღე­ბენ და მცი­რედ 
ძღვენს სწი­რა­ვენ.

ფინალური სცენა:

შუ­შა­ნი­კი საპყ­რო­ბი­ლე­ში ას­ვე­ნი­ა. იაკო­ბი და მა­
ღა­ლი იერარ­ქი მის სხე­ულს აპა­ტი­ოს­ნე­ბენ. ბა­ნენ, 
ასუფ­თა­ვე­ბენ და სუ­და­რა­ში ახ­ვე­ვენ. უსიტყ­ვოდ ას­
რუ­ლე­ბენ ამ რი­ტუ­ალს. შემ­დეგ წესს უგე­ბენ, საკ­მე­
ველს აკ­მე­ვენ და გა­ლო­ბენ. ოთახ­ში ჩქა­რი ნა­ბი­ჯით 
შე­მო­დის ვარ­ს­ქე­ნი.

ვარსქენი: რა ქნა, მოკვდა?
მაღალი იერარქი: კი, გარდაიცვალა.
ვარსქენი: როგორც იქნა რა. დღესვე უნდა დავკრ­

ძალოთ.
იაკობი: აბა, ეგრე როგორ შეიძლება?
ვარსქენი: როგორ და ჭრელად. მაგას შენ არავინ 

გეკითხება. ცოლი ჩემი იყო და როცა მინდა და 
სადაც მინდა, იქ დავკრძალავ. გეყოთ, რაც აქ ეს 
წამებულობა და წმინდანობა ითამაშეთ.

მაღალი იერარქი: მისი სურვილი იყო, საიდანაც 
პირველად ძალით წამომიყვანა ვარსქენმა, იმ 
ეკლესიის ეზოში დამკრძალეთო.

ვარსქენი: კიდევ რა გინდა-თქო? მომინდომა აქ 
ეკლესიის ეზო და დიდმოწამეობა. მიდი, ერთი, 
მამაო, შენი ახალი მანქანა მოაყენე და საბარ­
გული ამიხადე. კი არის გემივით და მარტო ეს კი 
არა, სამი ამდენიც ჩაეტევა. ისე ხომ მოგეწონა? 
ხომ მაგარი მანქანა გაჩუქე?

მაღალი იერარქი: მე... მე... მე დღეს მანქანით არ 
ვარ. მთელი ღამე ფსალმუნების კითხვა გვქონ­
და გადაწყვეტილი და ამიტომაც ჩემებს სახლში 
გავატანე.

ვარსქენი: ფუი, შეგირცხვეს ნამუსი. მიდი, მაშინ 
გარეთ ჯემალა დგას ჩემი მანქანით და უთხარი, 
აქეთ მოაყენოს. უკანა სავარძელი გადაწიოს და 
მოამზადოს იქაურობა, ეს რომ ჩავდოთ.

მაღალი იერარქი ოთახიდან გადის.
იაკობი: სად უნდა დაკრძალო?
ვარსქენი: არც ეგაა შენი საქმე. ამდენ ლაპარაკს 

გირჩევნია, ამაზე ხელი მომიკიდო. ისე, თავი სა­
ით აქვს? აქეთ? კაი, მაშინ მე ფეხებში მოვკიდებ 
ხელს და შენ კიდევ მანდედან აწიე.

იაკობი: ვარსქენ, ძალიან გთხოვ, მოდი, ადამია­
ნურად დავკრძალოთ. ისე როგორც წესი და რი­
გია. როგორც ეკუთვნის. და საერთოდ, რატომ 
ვჩქარობთ? რა საჭიროა დღესვე ეს დაკრძალ­
ვა? დარწმუნებული ვარ, ძალიან ბევრ ადამიანს 
მოუნდება სამძიმარზე მოსვლა და მასთან გა­
მოთხოვება.

ვარსქენი: ჰოდა, ზუსტად მაგიტომაც ვჩქარობ, ახ­
ლა აქ რომ არ მომიწყოთ დაუსრულებელი სამო­
ქალაქო პანაშვიდები და წმინდანად შერაცხვის 
ცერემონია. ჰა, მიდი, დროზე აწიე ეს ქალი და 
მორჩი ლაპარაკს.

იაკობი: და ის ხომ ისედაც წმინდანია?!

მა­ღა­ლი იერარ­ქი ოთახ­ში ბრუნ­დე­ბა და დას­ტუ­რის 
ნიშ­ნად ვარ­ს­ქენს თავს უკ­რავს.

ვარსქენი: წმინდანი არა ისა... აგერ გაჩვენებ, რო­
გორი წმინდანიცაა. მე ამას დღეს დავკრძალავ, 
ხვალ მზის თაყვანსაცემად სახალხო ზეიმს გავ­
მართავ და ზეგ ვინ იყო შუშანიკი, საერთოდ აღა­
რავის ემახსოვრება. ეგრე არაა, მამაო?

მაღალი იერარქი: ჭეშმარიტად გეტყვით მე თქვენ, 
წარმავალია წუთისოფელი...

ვარსქენი: ჰოდა, ძალიანაც კარგი. აბა, აწიე ახლა 
ეს, რას მომჩერებიხარ.

იაკობი: არა, მე ამ საქმეში არ ვმონაწილეობ.
ვარსქენი: ვაა... კაი ერთი?! რას მელაპარაკები?! 

და ერთი ის შემახსენე, თქვენი ეკლესიის ყველა­
ზე მსხვილი შემომწირველი ვინაა? ხომ არ და­
გავიწყდა, ვისი წყალობით არსებობთ? ხომ არ 
გინდა, ახლა უცებ უმუშევარი დაგტოვო?

იაკობი: მე ჩემი გითხარით.
ვარსქენი: ესე იგი, არ დამეხმარები?! კარგი, გა­

საგებია. აბა, ბებერო, მაშინ ახლა შენ მოგიწევს 
ამისი თრევა. რას იზამ, პატარა შენც უნდა გაი­
ჭირვო. ჩემი თუ არა, მაგ შენი ახალი მანქანის გუ­
ლისთვის მაინც, თორემ, როგორც მოგგვარე, ისე 
წავგვრი უკან. აბა, აწიე და წავედით.

20 gv.

	

	 22 gv. 

ვარ­ს­ქე­ნი და მა­ღა­ლი იერარ­ქი ცდი­ლო­ბენ ცხე­და­
რი ოთა­ხი­დან გა­ი­ტა­ნონ. მო­ხუცს ძა­ლი­ან უჭირს და 
ცხე­და­რი ხე­ლი­დან უვარ­დე­ბა.

ვარსქენი: ფუი, არაფერში შენ არ უქნიხარ ღმერთს. 
გადი, გაიწიე, ამას მე თვითონაც გავათრევ. შენ 
ის მაინც ქენი, რომ დღეიდან შუშანიკის ხსენება 
აღარსად იყოს და მისი ამბავიც სრულიად და­
ვიწყებას მიეცეს.

მაღალი იერარქი: ეგ როგორ ვქნა, ვარსქენ? აქ 
ხომ ამდენი ხალხი მოდიოდა და ეთაყვანებოდა? 
ის ხომ ამდენ სასწაულს ახდენდა და უამრავს 
ანუგეშებდა? მის შესახებ ხომ ისედაც ყველამ 
იცოდა...

ვარსქენი: ჰოდა, ახლა ეცადე, რომ მაგ ყველამ ეს 
ამბები საერთოდაც დაივიწყოს და თან რაც შე­
იძლება ჩქარა. თორემ რაღაც ეჭვი მაქვს, რომ 
მომავალი არჩევნები მმართველმა პარტიამ, შე­
იძლება, წავაგოთ და ის გადარეული ვახტანგა თუ 
მოვიდა ხელისუფლებაში და შუშანიკის ამბავი 
გაიგო, ჯერ მე გამსვამს ძელზე და მერე შენ გით­
რევს წვერით.

მაღალი იერარქი: რომელი ვახტანგა?
ვარსქენი: რომელი და გორგასალი... აბა, სხვა ვი­

ნაა, ვისაც შეიძლება, შუშანიკის ამბავი ეწყინოს 
და ამისთვის მერე მე დამსაჯოს. სწორედ ეგაა 
კონსერვატიული შეხედულებების ერთგული მსა­
ხური და ურჯულოთა რისხვა. ჰოდა, რომ იცოდე, 
სადაც მე და იქაც შენ, მამაო. ასე რომ, მიხედე ამ 
საქმეს, მოიფიქრე რამე და დროულად ჩაფარცხე 
ყველაფერი, თორემ ეგ მანქანაც უკან მოგრჩება 
და ეს ეპარქიაც. გასაგებია?

მაღალი იერარქი: გასაგებია.
ვარსქენი: აბა, მაშინ კარი გამიღე და წავედით. 

იცოდეთ, ყველამ ენას კბილი დააჭირეთ. მისი 
გარდაცვალების ამბავი ჯერ არავინ უნდა გაიგოს 
და მერე არც ის უნდა იცოდეს ვინმემ, სად დავკ­
რძალეთ.

ვარ­ს­ქე­ნი ცხე­დარს მი­ათ­რევს და ოთა­ხი­დან გა­
დის. წინ ნე­ლი სვლით მა­ღა­ლი იერარ­ქი მი­უძღ­ვის. 
ოთახ­ში რჩე­ბა იაკო­ბი. გუ­ლის ჯი­ბი­დან იღებს კა­
ლამს და დას­ც­ქე­რის. კე­დელ­ზე ნათ­დე­ბა ეკ­რა­ნი და 
ჩანს იაკო­ბის სა­ხე. ის ლა­ივ­ში­ა. ჩანს მა­ყუ­რე­ბელ­თა 
კო­მენ­ტა­რე­ბი და ემო­ცი­ე­ბი.

იაკობი: ჩემო სულიერო ძმებო, დებო, შვილებო 
და არხის გამომწერნო. ამ ჩემს კალამში ჩამონ­
ტაჟებული მინიკამერის მეშვეობით, ახლა თქვენ 
ყველამ პირდაპირ ეთერში იხილეთ, როგორ მო­
წამებრივად აღესრულა შუშანიკი და როგორ უღ­
მერთოდ მოექცა მას მისი შლეგი მეუღლე ვარს­
ქენი გარდაცვალების შემდეგაც კი. გთხოვთ, მაქ­
სიმალურად გაავრცელოთ ეს ჩანაწერი, რათა, 
რაც შეიძლება, მეტმა ადამიანმა გაიგოს სიმართ­
ლე და რაც შეიძლება, მეტი ადამიანი გახდეს მომ­
სწრე შუშანიკის მარტვილობისა. დარწმუნებული 
ვარ, რომ ის არის ჩვენი თანამედროვეობის უდი­
დესი ქალი წმინდანი და ეს ამბავიც ყველამ უნდა 
შეიტყოს. ეს აუცილებელია, რადგან ჩვენ ერთობ­
ლივი ძალით უნდა შევძლოთ, დავიბრუნოთ მისი 
საფლავი და ყველაფრისთვის პასუხი ვაგებინოთ 
მტარვალ ვარსქენს. ვისაც ხელი მიგიწვდებათ, 
გთხოვთ, მონიშნოთ ვახტანგ გორგასალი. ღმერ­
თმა დაგლოცოთ და გაგაძლიეროთ.

იაკო­ბი მა­ყუ­რე­ბელს თავს უკ­რავს და ოთა­ხი­დან 
გა­დის. 

დასასრული.

21 gv.

